
AVANT-PROPOS

Le présent Livret de maison, destiné principalement à l’élève du Cours Élémentaire 
1ère année (CE1), est conçu dans le cadre du programme Lecture Pour Tous du  
Ministère de l’Education nationale (MEN) du Sénégal avec l’accompagnement de 
l’Agence des États-Unis pour le Développement International (USAID). Il trouve 
sa justification dans les résultats intermédiaires du Programme d’Amélioration 
de la Qualité, de l’Equité et de la Transparence (PAQUET), attendus en matière 
d’amélioration des performances scolaires dans les disciplines fondamentales 
telles que la lecture. 

Élaboré en langue nationale et dans une perspective d’un soutien pédagogique,  
ce Livret de maison accompagne la mise en œuvre des enseignements/
apprentissages en lecture initiale.

De par la déclinaison, la formulation et la structuration de ses contenus,  
le Livret de maison constitue un outil pédagogique qui permet, après les 
apprentissages en classe, d’accompagner l’élève pour un travail de remédiation 
et de renforcement à domicile. 

Dans le Livret de maison, on retrouve :

	- des exercices pour renforcer le vocabulaire ;

	- des leçons pour renforcer la lecture fluide et la compréhension avec des 
textes développés sur la base des thèmes du CEB ;

	- des activités de production d’écrits.

En résumé, le Livret de maison constitue un outil d’accompagnement et de soutien 
scolaire durant tout le processus d’apprentissage de la lecture au CE1 avec un 
ancrage communautaire.

Ndeke yoo Laamɗo janngaani !

Mbaroodi woniino laamɗo to Ndummbelaan. Laamɗo mbo fof’en kuli.  
Waɗi ñalaande, helifaaɓe ɓee kawri, ɓe mbii kala mbo waawaa janngude 
ko jaltinteeɗo wuro ngoo. Mbaroodi wi’i yaafotaako hay juumre wootere, 
no nde waawi tokƴirde fof. Kulle ladde ɗee ngoni e reggondirde, na ngara 
na njannga binndanɗe ɗee no haanirta nii. Hannde noon ko Fowru yontaa. 
Mbaroodi noddi ndu, o totti ndu telefoŋ portaabal, wi’i yo o janngu ko 
winndaa heen koo.
Fowru faayi, sabu ko o dogatnooɗo jaŋde. Ndu waawaa janngude hay daande 
wootere. Ndu woni e siññude, endu yaafnoo Mbaroodi. Mbaroodi salii,  
ndi riiwi ndu e Ndummbelaan. Fowru hersi, turi hoƴƴude tan, ndu woni e 
miijaade maa ndu yoɓtoyo ɗo rewaa fof. Ndeen jamma arii, Fowru yahi to 
Bojel, ina naworani ɗum pañe haa wi’i tep karot e salaad. Bojel rokki ɗum 
miijo, wi’i ɗum so goɗngol waɗii, yo o wii Mbaroodi, yo o ado janngude.  
Bojel na anndi Mbaroodi yi’ataa binndi.
Hitaande ndee gasi, Mbaroodi nodditi kadi batu. Fowru ari ina mojii nguru 
mbeewa, o naati e batu hee. Mbaroodi totti kadi Njambala telefoŋ portaabal 
tan, Fowru ummii too, wi’i : « Hade goɗɗo fof janngude, yo Mbaroodi ado. » 
Fof’en njaɓi ko Fowru wi’i koo. Mbaroodi dañi kaawis, woni e ŋuurde. Kulle 
ladde ɗee fof taarii mo, mbi’i mo : « Jooni noon janngu ! » Ndeke o waawaa 
tarde hay konngol gootol. Ko ɗoon o liɓaa, o natti wonde laamɗo.
Kulle ladde ɗee mbi’i jooni maa ɓe mah lekkol, fof’en na njannga heen.  
Oon sahaa maa kulle ɗee fof mbaaw janngude.

Winndannde 1

Mi tara kelme ɗee, kam e firooji majje :  
yaafnoo : woni yo o accane hakke e juumre nde o waɗi ;
ŋuurde : woni no rawaandu heborndu ŋatde waɗata nii e daande mum, 
sabu fitina. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Rawaandu so sekii, wonata ko e ___________.
2.	Elew tarduɗo oo nana _______ musee mum.
3.	Mbaalu foti ko meende, kono fotaani 

__________. 
4.	Tooñɗo oo nana ________ e yeeso laamɗo.

•	 suurde
•	 ŋuurde
•	 yaafnoo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.

reento tampere yiɗ waandu janngu

penaltii futbal lollu bal wuro

heɗo galle alaa tali laaɓal

leydi njeenaari tuut hade wallude

laawol ñalaande faawee junngo haala

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Mbaroodi ɗaaniindi fotaani ŋuurde. 
2.	Tooñaaɗo oo nana yaafnoo tooñɗo oo. 
3.	Gertogal fotaani joggude, foti ko ŋuurde.
4.	Be’i e baali nganndiraa tan ko ŋuurde. 
5.	Gujjo oo uddit galle tan, ngaari ndii woni e ŋuurde.
6.	Suka oo nana yaafnoo yummum e baaba mum ñande juulde.

E kala naamnal, mi suɓoo jaabawol peewngol ngol, mi winnda ngol e kayee am.
1.	Hol ko mawɗo Ndummbelaan adii fof lelnude e wuro hee ?

a) mahde lekkol keso.		  b) yaltinde Fowru wuro ngoo.	
c) mo waawaa janngude fof yo o yaltine wuro ngoo. 

2.	Hol ko Mbaroodi totti Fowru yo ndu janngu ?
a) deftere				    b) telefoŋ portaabal	 c) kayee

3.	Hol ko waɗi haa Fowru faayi ?
a) O hul Mbaroodi.	 b) O waawaa huutoraade telefoŋ oo.	
c) O waawaa janngude.

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol wonɓe e winndannde hee ?
Naamnal 2 : Mbele Fowru ina waawi janngude ?
Naamnal 3 : Hol miijo Bojel rokki Fowru ?
Naamnal 4 : Hol ko wattindii heɓtaade Mbaroodi ?

So mi gasnii, mi muɓɓa gite, mi miijoo, mi haalana ballidiiɗo am oo 
no baawɗo tarde wa’ata.

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta, e miijo am, no 
Mbaroodi foti waɗde, caggal nde laamu mum liɓaa ndee sabu waasde ɗum 
waawde janngude.

Ko roondii maanaa / ko roondaaki maanaa

Paamgol konngi 

Tafgol winndannde

Paamgol winndannde ndee Haalde ko miijii-mi

Dental woni doole

Kulle ladde ɗee meeɗii hawrude, ɓe mbi’i eɓe njannga fannuuji golle.  
Colel Baagaa adii ɓe jannginde no huɗo sañirtee. O fottitini huɗo, o holli 
ɓe no sabbundu yooɗndu feewnirtee. Caggal ɗuum, Njombolo (Njambala) 
ari wi’i ɓe  :  « Mi jannginat on no mbaɗirat-mi nii geese.» O sañi suudu 
yooɗndu no feewi. Kulle ɗee njanngii no sañirtee haa ɗiggini. Ɓe mbaawii 
feewnude mbiforkon njooɗkon, tawa ko gaaraaji cañdaaɗi e looci pittirɗi. 
Muumanteeji goɗɗi ɗii ne, ɓe njannginaama fannuuji golle goɗɗi. 
Jooni ko Ñiiwa foti jannginde ɓe. O wi’i maa o njanngin ɓe no huunde 
jaggirtee e hakkille, waasa yejjiteede. Kono o wi’i hade ndeen, ko maa ɓe 
mbaɗda tawo kawgel. Ɓe peesoto, ɓe ƴeewa ɓurɗo nisde. Kulle ɗee kaawaa,  
sabu eɓe nganndi Ñiiwa ko ko mawni tee kadi ina ñisi no feewi. Ɗoon tan ɓe 
ngaddi peesirgal, ɓe pawi. Nde ɓe njiɗnoo nawde raay, Heende, Mbaroodi, 
Sammunnde, Fowru, Lella, Njombolo, Wojere e Jaawngal njooɗii e heen 
seŋgo wooto. Ñiiwa ŋabbi e seŋgo woɗngo ngoo, o ɓuri ɓe nisde. Kulle ɗee 
noddi ballal. Njambala, Waandu, Foondu, Mboɗdi, Nooroo e Cewngu ngari 
ŋabbi e sara maɓɓe. Noon tan, seŋgo ngo kulle ɗee njooɗii ngoo waɗi wap 
fa’i les, Ñiiwa toŋŋinii dow. O anndi o yanii. Kulle ladde goɗɗe ɗee luuki,  
ɓe mbeltii ! Ko ɗoon noon gooto kala anndi ko dental woni doole.

Winndannde 2

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

Mi tara kelme ɗee, kam e firooji majje :
muumanteeji : woni kulle ɗe kaalataa no neɗɗo nii ;
nisde : woni teddude no feewi, saɗde ƴettude faade dow.

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Firo kelmeKelmeendi

Kuutoragol helmere e nder konngol 

pañe juumre winndannde siññude hulde

fewjande rewde laaroyde janngude mbaadi

ado wooñ fortude karoot mawɗo

nehde arde nokku resndude tunwinde

dental sahaa hoɗande welde toppitaade

Ekkorde :  

1.	Waare leɗɗe ɓuri __________ e waare huɗo 
yoorko.

2.	Hay be’i e baali ko e ________ njeyaa.

•	 ɗisde
•	 nisde
•	 hisde

•	 muumaaji
•	 moomaneeji
•	 muumanteeji

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Muumanteeji keewɗi ina nafa aadee e nder nguurndam mum.
2.	Yimɓe e muumanteeji fof ko gootum.
3.	Kiloo gawri ɓuri kiloo leydi nisde.
4.	Ladde Ñokolo Kooba ndee na heewi muumanteeji.
5.	Oto dogoowo e tali fotaani nisde no feewi. 
6.	Muumanteeji ɗii mbinndii deftere.

Mi waanjitoo konngi ɗii e kayee am, mi seernda kelme ɗee haa konngi ɗii peewa.
1.	Njomboljannginiikuuleɗeenosañirtee. 
2.	Ñiiwanayiɗiyokawgelwaɗe. 
3.	Biforgelcañangelenayooɗi. 
4.	Kulleladdeɗeendañiwunesabudentalmajje.

Dégginu kàddu 

Ko roondii maanaa / ko roondaaki maanaa

Paamgol konngi 

Tafgol winndannde

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi hollira heen, e miijo am, no 
Ñiiwa waɗata haa janngina kulle ladde ɗee.

Mi janngat winndannde ndee, mi jaabtoo naamne ɗee e kayee am. 
Naamnal 1: Hol kulle ladde ngoni e winndannde hee ?
Naamnal 2 : Hol ko Colel Baagaa janngini kulle ɗee ? 
Naamnal 3 : Hol ko Ñiiwa janngini kulle ɗee ?
Naamnal 4 : Hol sarɗi Ñiiwa lelni hade mum jannginde kulle ɗee ? 

So mi gasnii, mi muɓɓa gite, mi miijoo, mi haalana ballidiiɗo am oo 
no Colel Baagaa jannginiri kulle ɗee cañu.

Haalde ko miijii-miPaamgol winndannde ndee 

Ngesa Neene Nafi

Neene Nafi woni mawnum neene am. Omo jogii ngesa gawri too to Oogo. 
Hakkunde Oogo e Wuro Soogi maa won hedde kilomeetuuji sappo. Jonte ɗiɗi 
ko adii nde demgol fuɗɗotoo, o rafaa. Afo makko gorko bi’eteeɗo Moodi oo, 
ko oon ƴettiti golle ɗee.
Ngesa gawri baa noon, eba yaaji. So Neene Nafi wallaaka, maa huɗo fuɗ heen 
haa heewa. Tee ndeen noon, o heewataa ko o soñi.
Waɗi subaka gooto, baaba am noddi min, miin e miñ am gorko, e denɗiiɓe am 
ɗiɗo. O wi’i yo min njah min mballoyaa Moodi e ngesa hee, tawde Neene Nafi 
ko dafaaɗo. Ɗoon tan min ƴetti gooto kala jalo mum, min pa’i e golle hee. 
Min ngoni e demal hee hakke jonte ɗiɗi. Nde golle ɗee ngari e gasde ndee,  
ko ndeen Neene Nafi fuɗɗii samorde.
Waɗi ñalaande, ko weli betti min. Min ndaw tan, Neene Nafi ari tawi min 
e galle hee. O wi’i min : « Ee ɓikkon am, mi samorii. Mi yi’ii golle moƴƴe ɗe 
mbaɗan-ɗon kam ɗee. On kollirii tiiɗnaare mon e ndema kaa. So wonaano 
onon ɓee, ndunngu am welataa. Mi yettii on.»
Minen ne, min mbi’i mo : « Aan ko a Neene amen. Wallude ma e toppitaade 
ma, ko ɗuum waɗɗii min, tee emin mbeltoo heen no feewi. Banndiraaɓe 
nanngondirat. Ko ɗuum nafata en.»

Winndannde 3



13Taro - Deftere galle - CE1

Mi tara kelme ɗee, kam e firooji majje˛: 
dafaaɗo : woni mo sellaani, gonduɗo e rafi cellal ; 
samorde : woni fuɗɗaade dañde jam wonande mo sellaano. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  

1.	Ko heewde ndiyam addani baagal ngal _______.
2.	O yar leɗɗe makko tan, o fuɗɗii _______ no 

moƴƴi. 
3.	So nodduɗo batu tardii foti ko _________ hade 

mum ƴettude konngol.
4.	Oo suka _______ wondi ko e came.

•	 dafaaɗo 
•	 yaafnoo
•	 samorde
•	 nisde

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo. 

golle peesirgal nisde juumre kulle 

siñña ndekete kawgel ado sammunde

biforgel ristaade miijo sabbundu rewi

saami goɗɗo keliifa wojere haawaa

wune ŋuur sara fowru jamma

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Haa jooni dafaaɗo oo suwaa waɗtude dawde tawo.
2.	Toɓo toɓaani, durngol fuɗɗiima samorde.
3.	Toppito-ɗee wicitaaji dafaaɗo mon oo.
4.	Dafaaɗo haa tampi oo fettoyii bal. 
5.	Ɓuuɓol ngol woni ko e samorde jooni. 
6.	Omo softi no feewi sabu ko dafaaɗo.

1.	Mi waanjitoo haatumeere ndee e kayee am.
2.	Mi janngitoo winndannde ndee, mi timmitinira haatumeere ndee kelme 	

gittaaɗe e winndannde hee.

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol mo woni dafaaɗo, e winndannde hee ?
Naamnal 2 : Hol ko woni golle makko ? 
Naamnal 3 : Mbele kanko, omo jogii ɓiɗɗo ?
Naamnal 4 : Hol ko sukaaɓe ɓee mbaɗi nde o rafaa ndee ? 

So mi gasnii, mi muɓɓa gite, mi miijoo, mi haalana ballidiiɗo am oo ko njii-mi 
so sukaaɓe ɓee ngonii e liggoraade kuutorɗe mumen ɗee.

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen, e miijo am,  
ko Neene Nafi fa’i waɗoyde so o samorii.

Ko roondii maanaa / ko roondaaki maanaa

Paamgol konngi 

Tafgol winndannde

golle demal

innde wuro

demeteeɗum

innde neɗɗo

kuutorgal

Haalde ko miijii-miPaamgol winndannde ndee 

Feeto enndepanndaas 

Hitaande kala, leydi Senegaal mawninat ñalaande jeytagol hoore mum. 
Ɗum waɗata ko ñande nayi lewru awril fof. Defileee mawɗo oo waɗetee ko 
Ndakaaru, to leegal Kolobaan. Ñande heen, larme oo, sukaaɓe ɓee e ko heewi 
e yimɓe renndo ngoo maa ngar maajde toon.
Saanga waktu jeetaɓo subaka, ko ndeen Goorneer oo, halifaaɓe soldateeɓe 
ɓee, minister’en ɓee, e dipiteeji ɗii e hoɓɓe leydi ɓee fof puɗɗii arde. Dadiiɓe 
ɓee na kartoo yeeɓooɓe ɓee. Hay gooto yiɗaa haalteneede ngoo ɗoo yeengo. 
Saanga waktu sappaɓo, Persidaa yottii, o takkani won e ardiiɓe larme ɓee 
medayuuji. Defileee oo fuɗɗii. Heewɓe maaji njawti. 
Yimɓe tinaani maataani tan, haa luukaali pa’i dow. Defilee oo dartii. Yeeɓooɓe 
ɓee kawji, naatnaattondiri. Wonnooɓe ɓee e tirbin hee fof ngummii ndarii. 
Reenooɓe Persidaa ɓee taarii mo. Ɓooytaani tan, yimɓe cooynii neɗɗo gooto 
ɓoorniiɗo ko nanndi e araaraay leydi ndii, ummii too e nder dental hee. Omo 
heñoo no moƴƴi, omo fa’i e Persidaa oo. Dadiiɓe ɓee paltii mo. Waaji oo noon 
ina luuka tan, omo wi’a : « Persidaa ! Persidaa ! ».
Noon tan, Persidaa yowi junngo, wi’i yo o woppe o ara. Nde o yottii ndee, 
Persidaa jippi e tirbin hee, salmini mo, haaldi e makko. Waaji oo weltii. Dadiiɓe 
ɓee ɗofti mo, o yalti. Ɓerɗe yimɓe ɓee ndeeƴti. Defilee oo ɓamti. Geɗe ɗee 
njirwi no feewi. Nde yeengo ngoo yahi haa wonoyi kadi waktu, ɗum gasi. 
Defilee oo welii no feewi, fof yooɗii. Gooto kala hooti galle mum, ina weltii.

Winndannde 4

Mi tara kelme ɗee, kam e firooji majje :
kartoo : woni kaɗa yimɓe waɗde ko haanaani ;
yeengo : woni kewu mawɗo, jirwuɗo, hono no yannge nii.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  

1.	Museeji ɗii nana _______ elewaaji gullooji ɗii.

2.	Finaal ekipaaji futbal Senegaal ko ________ 
mawngo.

•	 dartoo
•	 lartoo
•	 kartoo

•	 ƴeewngo
•	 sewngo
•	 yeengo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo. 

nanngondiral suka ballal yotto jaar

ŋabbude nafde dental waɗan peesaade

ɗiɗi heende subaka golle gasde

noddude jillondiral leɗɗal jalo muumante

afo remande yontere sanngalde heblo

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Aynaaɓe nana kartoo na’i woto ɗi naatde e gese. 
2.	Gertooɗe nana kartoo cukalon woto kosam rufde.
3.	Alaa yeengo ɓurngo dewgal Sammba welde.
4.	Yeengo welii no feewi haa heewɓe ngaraani.

Ko roondii maanaa / ko roondaaki maanaa

Tafgol winndannde
Mi winnda e kayee am winndannde nde konngi jeegoom celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen yeengo woɗngo 
ngo Hooreejo Leydi oo tawtoraa.

Dégginu kàddu Paamgol konngi 
Mi jannga winndannde ndee, mi waanjitoo konngi ɗii e kayee am, 
mi timminira ɗi kelme kaanɗe ɗee.
1.	Nde waaji oo ummii to dental too, dadiiɓe ɓee ___________ mo. 
2.	Persidaa oo, yimɓe na taarii ɗum, eɓe ɗum ___________ mbele ɓe  

kisna ɗum.
3.	Nde defilee oo yawti ndee, ɗum _______ no feewi.
4.	Yeengo ngoo waɗi ko to ___________.

Mi janngat winndannde ndee, mi jaabtoo naamne ɗee e kayee am. 
Naamnal  : Hol ɓe dadiiɓe ɓee ndeeni ?
Naamnal 2 : Hol ko waɗi haa yeeɓooɓe ɓe naatnaattondiri ? 
Naamnal 3 : Hol ɗo waaji oo ummorii ?
Naamnal 4 : Hol nde defilee oo gasi ?

Paamgol winndannde ndee Tottirde jaabawuuji 
peeñɗi e winndannde ndee



18 Taro - Deftere galle - CE1

Janngude ngam firtude janngo

Aysata ko naatɗo lekkol kam e sukaaɓe rewɓe woɗɓe ɓe o jiidi wuro.  
Hikka, omo e kalaas joyaɓo oo. Kanko, omo jaɓi janngude, sabu o yiɗaa 
waade no won e giƴiraaɓe makko wonɓe e wuro ngoo nii. Ɓee ɗoo ngaccii 
jaŋde ngam walloyde jinnaaɓe mu’en e golleeji galle, ɓeya ko ngam dewgal.
E nder galle hee ne, fof’en na nganndiri Aysata nehdi mum e yankinaare 
mum. Omo tini jinnaaɓe mum ɓee, e mawɓe mum, e hoɗdiiɓe mum ɓee fof.
Waɗi ñalaande wootere, baaba makko wi’i o rokkirat Aysata dewgal,  
sabu omo sikki wonde lekkol debbo jeyaa ɗum. O gooŋɗini ko debbo yaawat 
reseede, daña ɓiɓɓe.
Ko ɗuum waɗi o yiɗi rokkude Aysata denɗum gooto, bi’eteeɗo Moodi,  
ɓiy gorgol mum. Nde o nani ɗum ndee, Aysata wi’i jinnaaɓe mum :  
« On meeɗaa haalde, paw-mi heen konngol. Kono hannde, maa mi anndin on 
wonde mi yiɗaa accude jaŋde am mi resee. »
O woni e woyde, o haalanoyi kaaw makko. Oon ari tawi ɓe, wi’i ɓe :  
« Aysata haalii goonga. Dewgal yaawanii ɗum, tee on nji’ii no o janngirta no 
moƴƴi nii. Woto mbonnee jaŋde makko. » Jinnaaɓe Aysata nganndi kanko 
e kaaw makko eɓe tiiɗi e ko ɓe njiɗi koo. Jinnaaɓe ɓee nduttorii caggal e ko 
ɓe coklunoo koo. Kaaw mum Aysata wi’i nawat ɗum Ndakaaru, o timminoya 
jaŋde makko. Aysata weltii no feewi, sabu maa o waaw heddaade e lekkol, 
o janngira no haanirta nii. O yiɗi ko yahde liisee, o waɗa feere haa galle 
maɓɓe fof hormoo mo.

Winndannde 5

Mi tara kelme ɗee, kam e firooji majje : 
yankinaare : woni lesɗikinanaade, ɗooftoo kala neɗɗo ;
tini : woni waɗtori neɗɗo oo, kadi rokki ɗum geɗal.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Mo _________ bannde mum fof, yiɗee, hormee.

2.	Jinnaaɓe nana ______ elewaaji yo ngoppu hare.

3.	Musee amen yiɗi ko elew jogiiɗo nehdi 
e_________.

4.	No cuddungu nii, innde ne ko _________.

•	 kartoo
•	 tini
•	 yeengo
•	 yankinaare

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

maajgol tirbin ɗaalde naattondir leydi

yeengo jaambaaro elikopteer yottii defilee

bettugol ummoro ñawu persidaa fuɗɗo

ndemri jalo gawri yaaw tawoy

wattindo darto wellamma yaaj abiyoŋ

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Tin hoore maa, jiiɗo ma fof hormo maa.
2.	Waasde yankinaare moƴƴaani e hay gooto.
3.	Ɗo o jooɗii fof, omo siiɓtoo sabu jogaade yankinaare.
4.	Tin sehil maa mbele omo tikkan maa.
5.	Mo alaa yankinaare, alaa gannduɗo ko heɓata ɗum.
6.	Neɗɗo keewɗo yankinaare ko keewɗo faaro.

Mi janngat winndannde ndee, mi jaabtoo naamne ɗee e kayee am. 
Naamnal 1 : Mbele Aysata ko nehiiɗo ? 
Naamnal 2 : Hol ko holliri ɗum e winndannde ndee ?
Naamnal 3 : Hol ko woni yi’annde baaba mum Aysata ?
Naamnal 4 : Hol ko waɗi jaŋde rewɓe ina heewi bonde ?
Naamnal 5 : E yi’annde maa, mbele debbo ina waawi waɗdude jaŋde e dewgal ? 

Mi winnda e kayee am winndannde nde konngi jeegom celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen no golle galle 
mbaawi bonnirde jaŋde sukaaɓe ɓee.

Ko roondii maanaa / ko roondaaki maanaa

Paamgol konngi 

Tafgol winndannde

Mi tara konngi ɗii, mi haala mbele gootol heen kala na selli walla sellaani.
1.	Aysata woni hikka ko e kalaas tataɓo.
2.	Aysata ko tiiɗniiɗo e jaŋde mum.
3.	Baaba makko yiɗi ko o resee.
4.	Ko kaaw makko okkiri mo, o resoyaa.
5.	Aysata ko jiɗɗo ɗaccude jaŋde.
6.	Ko Dakaar Aysata timmitinta jaŋde mum.

Paamgol winndannde ndee Tottirde jaabawuuji cuuɗiiɗi  
e winndannde ndee

Kikiiɗe awo

Nde lekkol uddi ndee, Maari yah Jammel to maama Biraan. Maama Biraan 
ko miñum maama makko jibinɗo neene makko. O tawi ɗoon Aliw, ɓiy gorgol 
makko. Galle maama Biraan ko jaajɗo, gonɗo e sara maayo.
Kikiiɗe gooto, maama Biraan yahdi e Maari e Aliw awoyde to maayo too. 
Wonnoo ko caggal nde ɓe ngottii haa ɓe ngasni, tawi ina wuli no feewi.  
Nde ɓe njottii, Aliw heddii e ŋoral hee omo waɗa futbal. Maari e maama mum 
njooɗii eɓe ngawa. Ko oon hollata mo no awirtee. O totti mo loocol kaɓɓangol 
caas baɗɗo ceŋdi. Ceŋdi ngonndi heen ndii noon, ko ɗum hoowoyere.  
Maari ƴetti caas oo, weddii ɗum e ndiyam hee. Ɓooytaani tan, o tini woodi ko 
dillini loocol ngol. Maari fuɗɗii weltaade, omo miijoo hol sifaa liingu o jaggi.  
O fooɗi caas oo ko moƴƴi, o ronki. Maari wi’i yo maama makko wallu mo. 
Kamɓe ɗiɗo, ɓe ngoni e fooɗde caas oo. Ɗoon tan, woodi ko betti ɓe no feewi 
e ko ɓe nji’i koo. Ndekete yoo ɓe njaggi ko humre ! Maari seki, woni e woyde. 
Maama makko deƴƴini mo, wi’i mo maa rokku mo e liɗɗi ɗi jaggunoo ɗii.  
Maari woni e moosde. Maama Biraan wi’i jooni noon  yo ɓe koot.
Nde ɓe kooti ndee, o totti Maari liɗɗi ɗii, hono no o wiirunoo nii. Maari juɗi ɗi 
haa ɗi ɓenndi, ñaamdi e Aliw. Oon kikiiɗe weliino no feewi. Maari yaawataa 
ɗum yejjitde.

Winndannde 6

Mi tara kelme ɗee, kam e firooji majje :
ŋoral : woni leydi takkiindi e maayo ;
ceŋdi : woni ko waɗetee e wannde, fuuntiree liɗɗi haa njaggee.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Yimɓe fadooɓe laana nana ndarii 

e _________.

2.	Kala gawiroowo caas, alaa e sago 

daña _________.

•	 ŋaral
•	 koral
•	 ŋoral

•	 deŋdi
•	 ceŋdi
•	 peŋdi

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

jinnaaɓe ummo hakkille hormo dippolomaat

dadiiɓe maaj jalo ndemri koɗdiiɗo

dewgal galle soldaat wuro pentiir

goorneer kiliifa tawti daro juɗi

joyaɓo jeeɓoowo ndeke masoret samor

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Laana joofii e ŋoral. 
2.	Sammba nana lummboo e ŋoral maayo. 
3.	Liingu nguu wuuf ceŋdi ndii tan, gawirgol ngol nanngi ngu. 
4.	Ŋoral ngal nani e hakkunde geej oo, ndiyam taarii ngal. 
5.	Soodoyan am ceŋdi njonndi, ko lacciri ndefat-mi.
6.	Sukaaɓe ɓee liirii comci mumen e dow ŋoral ngal.

Ko roondii maanaa / ko roondaaki maanaa

Mi jannga winndannde ndee, mi waanjitoo konngi ɗii e kayee am. 
1.	e - njooɗii - maama - ŋoral - Maari - nani - Biraan - e.
2.	yo - Maari - caas - seŋ - e - mum - ceŋdi.
3.	taƴii - teewu - ɗum - sukaaɓe - ceŋdi - mbaɗi.
4.	e ŋoral - jawdi - keewndi - maayo - telliima - hee.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi jeetati celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen golle goɗɗe ɗe 
Maari yahdi kadi e maama Biraan.

Mi janngat winndannde ndee, mi jaabtoo naamne ɗee e kayee am. 
Naamnal 1: Hol ko woni sara galle maama Biraan ? 
Naamnal 2 : Hol ko Aliw waɗatnoo e ŋoral hee ? 
Naamnal 3 : hol ko ceŋdi ngonndi e caas hee nafata ?
Naamnal 4 : Hol ko betti Maari’en nde ɓe pooɗi caas oo ndee ? 

So mi gasnii, mi haalana ballidiiɗo am oo ko ñaamdugol Maari e Aliw liɗɗi 
ɗii tinndini mi.

Paamgol winndannde ndee Yaltinde tinndinoore e nder 
winndannde

Finaal Kup Meer

Hanki kikiiɗe, min njeeɓoyno kawgel futbal belngel, hakkunde ekip Gurel 
Siriñ e mbo Wuro Soogi. Ko finaal Kup Meer wuro ngoo waɗatnoo.
Ekipaaji ɗiɗi ɗii naati teeree oo ngam fooɗondirde. Fettooɓe Gurel Siriñ ɓee 
mbaanoo no ɓurɓe tiiɗde, kono gool mu’en oo, hono Aliw, ko laƴoowo koyngal 
ñaamal. Yimɓe fof ina teskii no o daasirta koyngal ngal nii. Jinnganooɓe ekip 
Wuro Soogi ɓee cikkata ko maa fettooɓe mumen ɓee naatnu bituuji keewɗi, 
e ko newii.
Nde arbiit oo wi’i piip tan matse oo fuɗɗii. Fettooɓe ɗiɗo ekip Wuro Soogi 
nanngi bal oo, eɓe tottondira mo. Tataɓo oo ƴetti bal oo, dogdi heen, faari 
mo to penngal korneer Aliw too. Faddotooɓe ekip Gurel Siriñ ina ngetoo 
tampinde mo. O fuunti ɓe, o rewi e hakkunde maɓɓe, haa o huccondiri e 
Aliw, gool oo. Kono, Aliw wa’i tan no majere. O diwi tan o yanoyi e koyɗe 
atakaa oo, o jaggi bal oo. Fof’en poɓɓani mo. Aliw ummii, o fettiri bal oo 
koyngal laƴowal ngal, o totti mbo gooto e wondiiɓe makko ɓee. Oon yahi 
haa na heɓɓoo bal oo tan, yimɓe nji’i mbeewa na naata e teeree hee. Fof’en 
kaawaa ɗo oo ɗoo koɗo kam ummorii. Arbiit oo dartini matse oo, mbeewa 
baa yaltinaa, matse oo ɓamti.
Ɓe petti haa hojomaaji capanɗe jeenayi ɗii timmi, kono alaa heen ekip dañɗo 
wune. Ɓe puɗɗii ko wiyetee seerii penaltii koo. E wattan hee, ekip Gurel 
Siriñ fiyi bituuji nayi, ɓeya ndañi tati. Ko nii woni ɓe ƴetti Kup Meer oo.

Winndannde 7



25Taro - Deftere galle - CE1

Mi tara kelme ɗee, kam e firooji majje : 

fooɗondirde : woni waɗdude haa heen gooto foola ;
huccondiri : woni gooto kala woni e yeeso oya, eɓe ƴeewondira.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Barooɗe ndiddii fowru haa e  _________ 

maayo.

2.	Lat Joor wonnoo ko e _______ e tuubakooɓe 
ɓee.

3.	Muusaa dogdi e bal haa _______ e gool oo.

4.	_________ tenkere ina yaawrani liingu.

•	 fooɗondirde
•	 ceŋdi
•	 ŋoral
•	 huccondiri

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

kikiiɗe timmin loggii tawti bettugol

hoowoyere tiiɗi dilla ɗacca awoyde

nawde lekɗal wallu heende koɗdiiɗo

liise suuwta caas law weendu

welto ŋoral koral ceŋdi fof

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Sehilaaɓe no feewi ina poti fooɗondirde konngi. 
2.	Miɗo huccondiri e galle kolluɗo mi caggal oo. 
3.	Galleeji amen kuccondiri, ko mbedda tan rewi hakkunde majji.
4.	Fooɗondirde kup hakkunde ekipaaji ko huunde haannde.

Ko roondii maanaa / ko roondaaki maanaa

Mi winnda e kayee am winndannde nde konngi jeetati celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen kawgel coftal-
ɓalli tawa gooto e fooɗondirooɓe ɓee ko laƴoowo.

Tafgol winndannde

Mi jannga pecce konngi ɗee e kala bannge. Caggal ɗuum, mi jokkondira, e 
kayee am, limoore kala e alkulal ngal yahdata ngal, mbele konngol ina feewa.

Paamgol konngi 

1.   Pettoowo oo heɓtii bal oo, a.   o dogi omo hollira weltaare makko.

2.   Matse oo dartinaama b.   hebbinii teeree oo tep ndiyam. 

3.   O naatnii bit jooɗɗo, c.   o fettiri bal oo.

4.   Toɓo heewngo yanngo ɗoo ngoo d.   o dogdi e makko haa o huccondiri 
       e gool oo tan, o fetti.

5.   Ko koyngal laƴowal ngal, e.   sabu yeeɓooɓe ɓee naatii e 
      teeree hee.

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol ko winndannde ndee haalata ?
Naamnal 2 : Hol ko ekipaaji pooɗondirata e teeree hee ?
Naamnal 3 : Hol no Aliw siforii ?
Naamnal 4 : Mbele laƴal makko ngal haljinii mo e fijirde hee ?

So mi gasnii, mi haalana ballidiiɗo am oo ko njanngu-mi e darnde Aliw ndee e 
nder futbal oo.

Paamgol winndannde ndee Yaltinde tinndinoore e nder 
winndannde



Taro - Deftere galle - CE1 27Taro - Deftere galle - CE1

Siñcaan Bojel sumii

Hannde kikiiɗe, cumu waɗii to Siñcaan Bojel. Luukaali ɗii mbaɗi haa yimɓe 
wuro wonnooɓe e haajuuji mumen fof ngoppi, ndogi ngari. Ɗo tolni-ɗaa fof 
aɗa nana no huɗo yoorko koo fettirta. Yimɓe e jawdi fof ngoni e wullude. 
Fof’en cortodii, ina ndoga.
Haa ɓooyi tan, gulaali nanaa to galle Aamadu. Ndeke ko ɓiyiiko, Muusaa, 
dogi wi’i ina naata e suudu sumatndu, ina ƴettoya kaake mum. Yimɓe wuro 
ngoo fof ndewi e makko hoto o naat e suudu hee. Ɓe mbaɗi feere haa ɓe 
ngartiri mo. Joom wuro oo hawridini sagataaɓe wuro ɓee, mbele eɓe ñifa 
jayngol ngol. Kono henndu nduu ina ɓeydoo tan. Leɗɗe fof cumi, mba’i no 
lampaaji torso mawɗi nii. Sakeeji ɗii fof njani, gawri ngonnoondi heen fof 
sarii e leydi, endi ɓalwi kurum! Yimɓe fof naji. Sukaaɓe ɓee ƴettaa, paarnaa 
to dingiral too, mawɓe ɓee na ndeena ɗumen toon. Rewɓe ɓee mbaɗi gori 
to boyli too, eɓe ƴooga ndiyam, eɓe totta worɓe ɓee. Ɓeen ina ndufoya e 
lewlewndu jayngol hee. Gure goɗɗe ɗee ndogi ngari wallude, nde ɓe cooynii 
cuurki kii ina fa’i dow. Siñcaan Bojel wa’i tan no aduna pirtiiɗo nii. Yimɓe 
ɓee ngoni e haɓde e jayngol hee haa jamma feccini. Ɓooytaani tan, jayngol 
ngol fuɗɗii ustaade. Kono ko heewi bonii. Ndaw ko muusi ! Yimɓe wuro ngoo 
kawroyi to dingiral too, eɓe tampi, eɓe kaawaa. Jamma oo juutirii ɓe no 
feewi. Ɓe ngondi e tampere, ɓe mbaaldi e ɓerɗe mettuɗe.

Winndannde 8

Mi tara kelme ɗee, kam e firooji majje :
cortodii : woni ɓe njaltidi, eɓe ndoga ;
lewlewndu : woni ko waɗi ɗemɗe jayngol na pa’i dow koo.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1. Ndeen tan Persidaa oo yettiima, elewaaji 

_______ e araaraayon mumen.

2. Henndu wuttii e jayngol haa waɗi 

_________ mawndu.

•	 kortodii
•	 cortodii
•	 wortodii

•	 lewlewal
•	 kelewlewel
•	 lewlewndu

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo
3.	So mi juumii walla mi saggii, mi fada mi saggitee, mi janngitoo.  

naatde hojom teeree attakaa fooɗondirde

aw ekip gawirgol mbeewa moosa

arbiit liɗɗi keediiɗo futbal ummo

koɗo foɓɓu hoowoyere haawee ndiyam

wul yawtina ñaago weendu ceŋdi

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Colli ɗii fof cortodii, ndiwi, pa’i dow asamaan. 
2.	Duñcu jayngol ngol mbele lewlewndu nduu na ustoo.  
3.	Rawaandu nduu wof tan, sukaaɓe ɓee fof cortodii lelii. 
4.	Ustu gaas oo, hade lewlewndu nduu ɓurtude !
5.	Ndeen ɓe tinii cumu nguu tan, ɓe cortodii e ndiyam. 
6.	Gulaali ngulli tan, ɓe cortodii, ɓe ndonki yahde.

Ko roondii maanaa / ko roondaaki maanaa

Tafgol winndannde
Mi winnda e kayee am winndannde nde konngi jeetati celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta caɗeele goɗɗe janɗe 
e nokku, tawa yimɓe nokku oo ndentu kaɓtodii ɗum.

Mi jannga pecce konngi ɗee e kala bannge. Caggal ɗuum, mi jokkondira, e 
kayee am, limoore kala e alkulal ngal yahdata ngal, mbele konngol ina feewa.

Dégginu kàddu Paamgol konngi 

1. Muusaa dogii fa’i to suudu too, a. sabu sakeeji ɗii fof cumii.

2. Rewɓe ɓee na ƴooga, b. mbele ɓe ɗaɓɓana jayngol ngol feere.

3. Meer oo addii ballal, c. kono fof bonii.

4. Joom wuro rentinii worɓe ɓee d. eɓe totta worɓe ɓee.

5. Jayngol ngol ustiima, e. mawɓe ɓee ndewi e makko mbele o 
    waasaa naatde e suudu hee. 

Mi janngat winndannde ndee, mi jaabtoo naamne ɗee e kayee am. 
Naamnal 1: Hol ko waɗi Siñcaan Bojel ? 
Naamnal 2 : Mbele ɗum waɗi ko jamma walla ko ñalawma ?
Naamnal 3 : Hol darnde rewɓe ɓee e cumu hee ? 
Naamnal 4 : Hol ko waɗi leɗɗe ɗee njerondiraa e lampaaji torso ? 

So mi gasnii, mi haalana ballidiiɗo am oo ko njanngu-mi e no yimɓe nokku oo 
mbaɗdi nii e jayngol ngol.

Paamgol winndannde ndee Yaltinde tinndinoore e nder 
winndannde



30 Taro - Deftere galle - CE1

Janngude e nder lekkol laaɓɗo

Lekkol Commbi mahaa ko e sara fooraas mawɗo, to yaltirde wuro too. Jawdi 
wuro ndii arat na yara e fooraas hee.
Nde lekkol oo fuɗɗotoo maheede ndee, tawi ɗum alaa tata. Kulle ɗee naatatno 
heen, eɗe ndewa e dingiral hee. Dawaaɗi yoo bamɗi fof na mbaala heen. 
Kono hannde, ɗum ɗoon fof ɓennii. Jinnaaɓe elewaaji ɓee mbaɗii feere haa 
lekkol oo mahanaama tata. Gila ndeen kulle ɗee nattii ɗoon rewde. Dingiral 
lekkol ngal fittete aset kala. Sukaaɓe worɓe ɓee ndenndiniri mbuuwri ndii 
ratooji, ɓe njoowa ɗum to caggal huɓeere too, ɓe nduppa ɗum. Subaka kala, 
sukaaɓe ɓee fof pittat kalasuuji ɗii haa laaɓa. Ɓe mbaɗa mbuuwri ndii e 
pubelaaji gonɗi ɗii e lobbuli kalasuuji ɗii.
Waɗi subaka gooto, fof’en kaawaa ko jannginooɓe ɓee e elewaaji ɗii ndenndi 
nji’i koo. Fof’en puttini gite, muɓɓi kunuɗe mu’en. Hol mo rufi mbuuwri ndii 
e hakkunde dingiral hee ?
Heen elew gooto, mbo kalaas jeegaɓo oo, yi’i koyɗe huunde e hedde pubel 
hee. O sikki ko be’i ɗii ndiwi miir lekkol oo e jamma hee, ɗi ndufori mbuuwri 
ndii. Musee oo wi’i yo sukaaɓe ɓee ɓoftu mbuuwri ndii, ɓe laɓɓina ɗoon fof. 
Nde ɓe ngasni ndee, lekkol oo arti laaɓi cer. Ngam ko wa’i nii waasa waɗtude, 
Dirikteer oo yahi yi’oyi deenoowo oo. O wi’i ɗum yo o ɓur tiiɗnaade e golle 
makko, o waɗa kadi feere haa kulle natta ɗoon naatde.

Winndannde 9

Mi tara kelme ɗee, kam e firooji majje : 
tata : woni ɓalal taartingal nokku ;
mbuuwri : woni ko renndinaa caggal pittugol, ina wi’ee kadi kurjuru. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde : 
1.	Galle Demmba mahanaama _________ jooɗɗo.

2.	_______ ina heewi e gure teeru caggal juulde.

3.	Muusaa e Sala _______ ngam yeeɓoyde futbal.

4.	_________ ina boni e ladde.

•	 cortodii
•	 mbuuwri
•	 lewlewndu
•	 tata

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

leŋol korneer tampere yottii usto

lewlewndu walloya hakkunde henndu ƴeewtindo

sooti nooroo reento bagaas waɗi

sakkani nawde huccondir laawgu cortodii

muusi kawgel gool haawee wattindo

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	O mah galle oo haa gasi, nde o fuɗɗii faade e tata oo.
2.	O darnii tata e hakkunde lekkol oo. 
3.	Joowe mbuuwri e nder lekkol ina adda rafi. 
4.	Lopitaal woni nokku ɗo mbuuwri rufetee. 
5.	Tata wuro ngoo howiraa ko ndiyam.
6.	Toɓo ngoo liɓii tata galle Hammadi oo.

Ko roondii maanaa / ko roondaaki maanaa

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen peeje lelnaaɗe 
haa lekkol nokku amen oo waɗanaa tata.

Tafgol winndannde

Mi jannga winndannde ndee. Caggal ɗuum, mi waanjitoo konngi ɗii e kayee 
am ; tawa miɗo reggondira ɗi no ɗi ngardi nii e nder winndannde hee.

Paamgol konngi 

1. Gila ndeen kulle ɗee nattii ɗoon rewde.

2. Dawaaɗi yoo bamɗi fof na mbaala heen.

3. Lekkol Commbi mahaa ko e sara fooraas mawɗo.

4. Jinnaaɓe elewaaji ɓee mbaɗii feere haa lekkol oo mahanaama tata.

5. Nde lekkol oo fuɗɗotoo maheede ndee, tawi ɗum alaa tata.

Mi janngat winndannde ndee, mi jaabtoo naamne ɗee e kayee am. 
Naamnal 1: Hol ko woni e sara lekkol Commbi hee ? 
Naamnal 2 : Hol ko waɗi kulle na naatatnoo e lekkol hee ?
Naamnal 3 : Hol waɗɓe feere haa lekkol oo mahanaa tata ? 
Naamnal 4 : Hol ñalawma lekkol oo fittetee ?

So mi gasnii, mi haalana ballidiiɗo am oo ko njanngu-mi e darnde sukaaɓe ɓee 
e laaɓal lekkol oo.

Paamgol winndannde ndee Ɓurɓe feeñde, ko waɗi koo, 
ɗo waɗi ɗoo e no yahri nii

Doktoor mawɗo

Hannde, Madam Kan jannginta ko no neɗɗo sifortee. Yero e funeere mum 
Maari mbi’i ina mbaawi sifanaade mo debbo jaambaaro mo ɓe nganndi.  
Oon woni doktoor mawɗo gonɗo e lopitaal hee. Galle makko e galle Baaba 
Umar takkondiri. O wi’etee ko Maymuuna, o ɓuri anndireede ko doktoor Sek. 
O dañi ko duuɓi capanɗe nayi ; tee kadi, omo jogii sukaaɓe. Ko o boɗeejo mo 
darnde hakindiinde. Adii welde ɓe o safrata ɓee fof ko mooso makko ngoo ; 
caggal  ɗuum ko yitere njurum yumma nde o ƴeewrata ɓe ndee. 
So omo dawa liggoyaade, nji’aa omo ɓoornii comci jooɗɗi, kono so o yottiima 
lopitaal, o ɓoornotoo ko wutte daneejo tal, laaɓɗo cer. Ko o neɗɗo coftuɗo no 
feewi. Ñalawma oo fof, o jaɓɓoto ñawɓe ɓee, o ƴeewa ɓe, o ñawnda ɓe.
Doktoor Sek, ko fof’en njiɗi ɗum : so wonii to lopitaal too, walla ko to 
leegal maɓɓe too. Ko o jarɗo ñemmbude. Laaɓndeeru makko diwtii keerol.  
So lewru maayii, omo heewi wallitde sehilaaɓe makko ɓee. Omo rokka ɓe 
ko woni kala : nebbam, maaro, comci, kaalis, ekn. Yontere ɓennataa noon, 
tawa yimɓe leegal ngal pindinaani mo jamma mbele omo walla ɓe e ñawɗo 
muusaaɗo no feewi. 
Doktoor Sek wallata ko fof’en, e ɓernde laaɓnde. Ko ɗuum waɗi haa sukaaɓe 
ɓee ina mbi’a mo, neene leegal ngal.

Winndannde 10

Mi tara kelme ɗee, kam e firooji majje :
laaɓndeeru : woni neɗɗo waawde wallirde doole mum walla jawdi mum ;
diwtii keerol : woni ɓurtii ɗo fotnoo haaɗde ɗoo, ina heewi no feewi.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1	 Moni kala ina anndi _________ makko nguu 

	 alaa paltoor.

2.	 Nguli kii _________, mi leppii cep 

	 warñeende.

•	 kulndeeru
•	 ndeereeru
•	 laaɓndeeru

•	 diwdiwndiral
•	 diwtii keerol
•	 diwtal 

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.

rewa tata fellita pubel ƴeewtoo

waasa toowa njiidi nokku kikkotirii

artir meeter njajardi kaawaa aduna

luuka lewlewndu garjeŋ faamde walloyi

hayno ñawndata ɗaano fottitin nisde

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 

1.	Ɗo njii-ɗaa mo fof, omo fiɓi yeeso sabu laaɓndeeru. 
2.	No jehre ndee jirwiri nii, ɗum diwtii keerol. 
3.	Laaɓndeeru maɓɓe waɗi haa kala ƴeewoyɗo ɓe, ɓe teddina ɗum.
4.	No Umaar juutiri darnde nii diwtii keerol, kono oo ndaama ɓuri mo.

Ko roondii maanaa / ko roondaaki maanaa

Mi jannga winndannde ndee, mi waanjitoo konngi ɗii e kayee am. 
1.	oo - ko - Maymuuna - innde - doktoor.
2.	ɓerɗe - oo - ñawɓe - Ñalaande - deeƴnat - doktoor - ɓee - kala.
3.	e maayndu - koo - rokkira - o. - O - ittat - kala, - lewru - jogii - ko - o
4.	huunde. - Sek - heen - Doktoor - fof’en - wallata - ko, - ɗaminaaki -            	
	 tee - o - hay

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi sifoo heen neɗɗo tiiɗniiɗo e 
golle mum.

Mi janngat winndannde ndee, mi jaabtoo naamne ɗee e kayee am. 
Naamnal 1: Hol ko woni innde e yettoode doktoor oo ? 
Naamnal 2 : Hol no doktoor wa’i e sifaa ? 
Naamnal 3 : Hol no doktoor oo wa’i e jikku ?
Naamnal 4 : Hol no o wallirta yimɓe ɓee ?

So mi gasnii mi haala ɓurɗo teskinaade e winndannde ndee, ko waɗi koo, ɗo 
ɗum waɗi e no ɗum yahri nii fof.

Paamgol winndannde ndee Ɓurɓe feeñde, ko waɗi koo, 
ɗo waɗi ɗoo e no yahri nii

Hol ko woni mboros ?

Ngam heblanaade ko min njanngata koo, musee amen ko biiɗo min, miin e 
giƴiraaɓe am ɗiɗo woɗɓe, yo min njah to dispaaseer leegal too. Ko mawɗo 
dispaaseer oo min naamnotoo ko yowitii e mborosaaji. 
Miin e giƴiraaɓe am ɓee, min njiɗi anndude ko : « Hol ko woni mboros ?  
Hol no ɗum wa’i ? Mbele eɗum waawi ñawnude neɗɗo ? » 
Mawɗo dispaaseer oo ɓoornii ko buluus daneejo. O jaɓɓii min ko e biro makko. 
O jaabiima min e ko min naamnii mo koo. O wi’i : « Mboros, ko ɗum kullel ngel 
yi’otaako e yitere mehre. Ko ko famɗi haa ko masiŋel bi’eteengel mikoroskop 
ɗum waawi yiireede. Ko ɗum waɗata koo e ɓanndu noon, ina tinee saanga 
nde neɗɗo ñawi ndee. Mborosaaji ɗii, nji’etaake, kono eɗi tawee ɗo woni 
kala : e henndu, e ndiyam, e leɗɗe, ekn. »
Doktoor oo ɓeydi heen, o wi’i : « Jooni, ina waɗi e mborosaaji ɗi leɗɗe 
natti waawde warde. Ko wa’i no kullon mbi’eteekon wiris kon, e bakteriiji,  
e goɗɗum ko yi’otaako e yitere, fof ko e leƴƴi mborosaaji ɗum njeyaa. » 
Ina waɗi mborosaaji ɓurɗi toksiɗde haa diwti keerol. Mborosaaji ina keewi 
ko njibinta, tee ko e sifaa jaawɗo kadi. Ina e majji nafooji en, kono goɗɗi ɗii 
ñawnat en. Doktoor oo wallii min haa min ndañi jaabawuuji e ko nawnoo min 
koo fof, ko yowitii e mborosaaji ɗii. Emin keppi hootde haa min njaajna ɗum 
e lekkol hee. 

Winndannde 11

Mi tara kelme ɗee, kam e firooji majje : 
mborosaaji : woni kullon mbaawkon wonde sabaabu ñabbuuji, ina wi’ee 
kadi mikorobaaji ;
njaajna : woni cara walla caakta, mbaɗa feere haa nanee e ko ɓuri yaajde. 

Firo kelmeKelmeendi

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

rew how fiɓo poolel ƴeewto

salto lollu yiidude nokkere aset

artira musee njaajeendi kaawel duunde

luukata lewre garɗo faram walloyde

haytude raddo ɗanngal fottitina teddungal

Taro regiingo

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Hannde rajooji ɗii fof nana _________ kabaruuji 

jowitiiɗi e jontinooje.

2.	Cooɗo-ɗen haa laaɓa, mbele eɗen ndaɗa e 
_________.

3.	Colli ɗii no keewri hikka nii _________.

4.	_________ oo joom oto ina seedtinii e leegal hee.

•	 laaɓndeeru
•	 njaajna
•	 mborosaaji
•	 diwtii keerol

Mi tara konngi ɗii, mi waanjitoo doondiiɗi heen maanaa ɗii e kayee am.

1.	Yiɗde daɗde e mborosaaji waɗi omo laaɓa e kala sahaa.
2.	Jimɗi makko ɓamtaaɗi ɗii nana njaajna innde makko.
3.	Mborosaaji poti ko e gertooɗe mawnude.
4.	Eɓe na njaajna kabaruuji ɗii woto heewɓe tinde.

Ko roondii maanaa / ko roondaaki maanaa

Mi feewtina kala heen konngol, mi waanjitoo e kayee am.
1. maa - en - oo - mboros - ko - Mawɗo - ndee - anndin - dispaaseer - woni.
2. oo - buluus - ko - Ñakkoowo - daneejo - ɓoornii. 
3. toksiɗi - ɗii - feewi - ina Mborosaaji - no. 
4. naamne - ɓee - Janngooɓe - njaabtoo - nana - ɗee.

Paamgol konngi 

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi sifoo heen ñawu ngu mboros 
addata.

Tafgol winndannde

Mi janngat winndannde ndee, mi jaabtoo naamne ɗee e kayee am. 
Naamnal 1: Hol ko musee oo wi’i yo elewaaji ɗii mbaɗoy ?
Naamnal 2 : Hol ko mawɗo dispaaseer oo ɓoornii ?
Naamnal 3 : Hol leƴƴi mborosaaji nganndinaa e winndannde ndee ?
Naamnal 4 : Hol no mborosaaji mba’i ?

So mi gasnii mi haala ɓurɗo teskinaade e winndannde ndee, ko waɗi koo,  
ɗo ɗum waɗi e no ɗum yahri nii fof.

Paamgol winndannde ndee Ɓurɓe feeñde, ko waɗi koo, 
ɗo waɗi ɗoo e no yahri nii

Ñakku to dingiral wuro too

Hannde subaka, ñakkooɓe ɓee ko arɓe to dingiral wuro too. Ko sukaaɓe 
dañɓe ɓee duuɓi sappo, heewi heewi, poti ñakkeede. Maari e Yero ngardiima,  
ɓe padaani boom haa baaba maɓɓe nawa ɓe. Dingiral ngal noon jirwii no feewi. 
Ñakkooɓe ɓee ndiiñii kaɓirɗe mumen. Ɓe peewnanaama nokkuuji ñakkirɗi 
keewɗi. Taabe ɗee mbertaa darapuuji daneeji tal. Boyetaaji baɗɗi pinnguuji 
e hottollo ina pawaa e dow taabe hee. Pubelaaji kuuraaɗi mbaɗaa to les 
taabe too. Ko toon kaɓirɗe kuutoraaɗe haa ngasi ɗee mbeddetee. 
E dow taabal ñakkoowo oo, karnal manngal fawaa ɗoon, inɗe yimɓe 
ñakkotooɓe ɓee na mbinndee heen. Ina winndee heen kadi duuɓi maɓɓe, 
kam e innde neene maɓɓe e innde baaba maɓɓe. Sukaaɓe ɓee na ndaŋi,  
eɓe ngondi e jinnaaɓe maɓɓe. Ɓurɓe heen suusde ɓee, hono Maari e Yero, 
ɓeen kam njotti tan ɓe porti juuɗe mumen, ɓe ñakkaa. 
Ina waɗi heen sukaaɓe ɗeɓɓe hulde seeɗa, eɓe leela fortude juuɗe maɓɓe. 
Heen sahaaji boom, waɗa heen yahtirɓe caggal, eɓe ciñña. Paate, miñigel 
funeeɓe ɓee noon, ko kulɗo. O futtini gite tan, o suuɗii caggal baaba makko. 
Ñakkoowo oo ɓadtii mo, omo fijda e makko, omo jalda e makko. Ɗo Paate 
jalata ɗoo tan, tawi pinngu oo naatii, tee o tinaani nii. O heɓaani boom no o 
woyiri. Kanko o wondoytaa e ñawu came.

Winndannde 12

Mi tara kelme ɗee, kam e firooji majje : 
ndiiñii : woni njoɗɗinii ;
hottollo : woni wiro walla bukki.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.  Rewɓe ɓee _________ looɗe mumen 

sara ɓalal.

2.  O yahii farmasii soodoyde _________ ko 

o ñawndiri gaañannde makko.

•	 wiiñii
•	 ndiiñii
•	 siiñii

•	 ɓollollo
•	 tallotallo
•	 hottollo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

jamma gasnu naw bakteri matse

dispaaseer koyngal sappo oon jayngol

naatde suudu mboros laawgu keeridiiɗo

arbiit yana jagga ekip debbo

wiris foɓɓa kaggu jagga huccita

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Elewaaji ɗii ndiiñii saakuuji mumen dow taabal. 
2.	Farmasii oo yeeyii ɗum hotollo woɗeewo.
3.	Sagginooɓe ndiiñii teewu nder barme.
4.	Hottollo na heewi galle doktoor.

Ko roondii maanaa / ko roondaaki maanaa

Mi jannga winndannde ndee. Caggal ɗuum, mi waanjitoo konngi ɗii e kayee 
am, mi reggondirira no ɗi ngardi nii e nder winndannde hee. 

1.	Heen sahaaji boom, waɗa heen yahtirɓe caggal, eɓe ciñña.
2.	Pubelaaji kuuraaɗi mbaɗaa to les taabe too.
3.	Ko sukaaɓe dañɓe ɓee duuɓi sappo, heewi heewi, poti ñakkeede.
4.	Ñakkoowo oo ɓadtii mo, omo fijda e makko, omo jalda e makko.
5.	Ñakkooɓe ɓee ndiiñii kaɓirɗe mumen.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi sifoo heen ñawndoowo gooto 
baawɗo golle mum.

Mi janngat winndannde ndee, mi jaabtoo naamne ɗee e kayee am. 
Naamnal 1: Hol to ñakku oo waɗi ?
Naamnal 2 : Hol no ɗo ñakku oo waɗetee ɗoo wa’i ?
Naamnal 3 : Hol ko holliri wonde Paate suusaa ñakku ?
Naamnal 4 : Hol ko waɗi Paate wondataa e came ?

So mi gasnii, mi sifoo maantorɗe winndannde ndee.

Paamgol winndannde ndee Maantorɗe winndannde

Lorgol leɗɗe

Hannde woni ñalaande lorgol leɗɗe. Yero e sehilaaɓe mum nana mawnina 
nde hannde, kamen e yimɓe wuro ngoo. Meer debbo oo, kam e diisnondirɓe 
mum fof ngari. Sukaaɓe nokku oo njalti law, ngam heblanaade ndeen ɗoon 
ñalaande. Tokosɓe ɓee ƴetti pittirɗi kam e pubelaaji, eɓe laɓɓina nokku oo. 
Ɓurɓe mawnude ɓee, ɗaɓɓoyi doornde e peeluuje e ratooji. E ɓaarnde tali 
oo fof, gasɗe ngasaa ɗoon. Kaaw mum Maari e Yero woni e ubbude doornde 
ndee, sehilaaɓe maɓɓe ɓee na ndoosa. Hakkunde ngaska e ngaska fof, ɓe 
ngoppa ɗoon hakke meeteer yolnde. Rewɓe ɓee na ñoota saakuuji ɗi leɗɗe 
ɗee kurlirtee ngam hisnude ɗe. Ko ɓe liggotoo koo fof, ina yahdi e jirwingol.
Ɓe ngoni heen haa ɓooyi tan, ɓe nani sirenaaji e korne otooji. Tawi ko 
meer oo arata, omo wondi e yimɓe mum. Nde ɓe njottii, yimɓe nokku oo fof 
njaɓɓii ɓe, eɓe pijana ɓe, eɓe njimana ɓe. Meer oo ƴetti konngol, o siftini 
nafoore lekki e nguurndam yimɓe ɓee. Nde o gasni, o ummii, o yahri koyngal,  
o fa’i to nokku lorgol too. O ƴetti lekkel tokosel, o ubbi ngel e ngaska, o rufi 
heen ndiyam ngonnoɗam e siwoo boɗeejo, diiñinooɗo ɗoon. Sukaaɓe ɓee 
kam, nana tan ndiwa ina ndippa, sabu weltaade ɓe no feewi e ñalaande hee. 
Leɗɗe keewɗe, jooɗɗe, loraama. Caggal ɗuum, fof’en njahi njaroyi follere 
ɓuuɓnde galle Musee Saañaa, ɓe ñaami beñe belɗe moomaaɗe njuumri.

Winndannde 13

Mi tara kelme ɗee, kam e firooji majje :
doornde : woni ko ɓeyɗetee e ɗooɗde leydi haa ɓura wuurnude ko fuɗata ;
ɓaarnde : woni ko ɓaarii e sara nokku, tawa na takkii heen. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Sukaaɓe ɓee na pija e _________ galle hee.

2.	Woto yejjit waɗde _________ e ngaska hee,  
so aɗa lora lekki.

3.	_________ ina remee no fewi e diiwaan 
Tammbaa hee.

4.	Ɗannotooɓe ɓee _________ bagaas mumen 
sara oto.

•	 ndiiñii
•	 ɓaarnde
•	 doornde
•	 hottollo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

forti leegal salora feccere dispaaseer

biro raŋ ñakku pinngu waaro

siwtidaaɓe bakteri tinde foti batu

yetto buluus hottollo wiris ñawu

yitere milimeeteer mikoroskop hul mboros

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Yuppan am doornde ndee e pañe jehre hee. 
2.	Lekkol oo nani to ɓaarnde dispaaseer ndee.
3.	Ko doornde ndee moƴƴini ndemanteeri ndii. 
4.	Ɓaarnde ndee ina e hakkunde leeso ngoo.
5.	Taabe jeere ɗee ngoni ko to ɓaarnde lekkol too.
6.	Pijirgel maa nana to ɓaarnde taabal too.

Ko roondii maanaa / ko roondaaki maanaa

Mi tara winndannde ndee. So mi gasnii, mi waanjitoo konngi ɗii e kayee am, 
mi timmitina ɗi. 

1.	Tokosɓe ɓee ƴetti pittirɗi kam e pubelaaji, eɓe ………… nokku oo. 
2.	Leɗɗe keewɗe, jooɗɗe, ……………. 
3.	Meer debbo oo, kam e ……………… mum fof ngari.
4.	Tawi ko ……………… arata, omo wondi e yimɓe mum.

Paamgol konngi 

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi sifoo heen dipitee gooto 
meeɗɗo taweede laɓɓingol lekkol amen.

Tafgol winndannde

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol yimɓe teskiniiɓe e winndannde hee ?
Naamnal 2 : Hol to leɗɗe loretee ?
Naamnal 3 : Hol ko holliri gargol meer oo ?
Naamnal 4 : Hol ko meer oo waɗi ngam jeyeede e golle hee ? 

So mi gasnii, mi sifoo maantorɗe winndannde ndee.

Paamgol winndannde ndee Maantorɗe winndannde

Ɗofto-ɗen ko fof’en ndenndi

Ko waktu jeenaɓo yoni. Yimɓe nana ngoni e dingiral lekkol hee. Jooni waktu 
pooftagol yonta. Elewaaji ɗii nana e nder kalasuuji mumen. Ɗo tolni-ɗaa fof, 
aɗa nana daaɗe jannginooɓe ɓee, eɓe ciftina janngooɓe ɓee sarɗiiji lekkol 
lelnaaɗi ɗii. Heen sahaa nanaa diiraango manngo, tawa ko elewaaji ɗii 
njaabtotoo naamne jannginooɓe ɓee. 
Yero wayniima Madam Kan ngam ƴoogoyde ndiyam to robine too.  
Ko o jejjitnooɗo waɗde ndiyam e butel makko. Robine oo heedi ko to bannge 
kalaas Musee Saañaa too. O dogi ko yaawi, sabu o yiɗaa luuteede hay huunde 
e ko musee oo haalata koo e ganndal digaango. E nder heñaare makko,  
o yani kisa. Tawi dingiral lekkol ngal fof na heewi tep ndiyam. Kaakooli leɗɗe 
ɗii na kaya e nokkuuji tuɗɗi ɗii. Kalaas Madam Kan kam heɓii geɗal mum,  
sabu ndiyam ɗam nana wala toon. Ko ɗum huɓeere ɓooynde. Nde nattii tiiɗde 
no feewi. Sennge oo yahii haa wuurii. Pentiir ɓalal ngal heefiima haa laaɓi. 
Goram, Yero ummii yi’i no comci kesi ɗi o ɓoornii ɗii tunwiri nii. Junngo makko 
ina ɓula ƴiiƴam, ina wojji coy. O waɗdi sekre e gacce, tan o fa’i to robine too. 
Dingiral ngal na yeewi. O yi’aani hay gooto boowal. Robine oo ina wala tan.  
O miijii haawnaaki tawa won jejjitɗo mo sokde. Ndiyam ndufojam ɗam na 
wala, ko ɗum bonnere. Welsindaare men, maa ɗum addan en caɗeele.  
Ko fof’en ndenndi kam, yo fof’en ndeen ɗum.

Winndannde 14

Mi tara kelme ɗee, kam e firooji majje : 
wala : woni na rufa, na ili yaha ;
wuurii : woni yahri bannge, aarii.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	 So toɓii, ɗoo fof tuɗat, ndiyam ɗam 			 
	 _________.

2.	 Feewtin taabal ngal, engal _________.

•	 kala
•	 fala
•	 wala

•	 suurii
•	 wuurii
•	 kuurii

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

peel debbo dingiral ngaska siwoo

yimana ɗaɓɓoyde jaɓɓo raŋ fortu

korne fiyannde nokku pubel follere

pinngu accu hakkunde moggo roosa

raddo fiɓde ñakku koyngal darap

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Miin mi naatataa e huɓeere ndee, sabu ende wuurii.
2.	Attaay njaratnoo-mi oo rufii, nana wala.
3.	Penngal puccu ngal nana darii cot, ina wuurii.
4.	Ndiyam robine na wala ina fa’i dow huɓeere.

Ko roondii maanaa / ko roondaaki maanaa

Mi jannga winndannde ndee. So mi gasnii, mi waanjitoo konngi ɗii e kayee 
am, kadi mi timmitina ɗi. 

1.	Ɗo tolni-ɗaa fof, aɗa nana……… jannginooɓe ɓee.
2.	E nder………………… makko, o yani kisa. 
3.	…………… oo yahii haa wuurii. 
4.	Kaakooli leɗɗe ɗii na ………… e nokkuuji tuɗɗi ɗii.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi sifoo heen huɓeere ɓooynde.

Mi janngat winndannde ndee, mi jaabtoo naamne ɗee e kayee am. 

Naamnal 1: Hol ɓurɗo teskeede e nder winndannde hee ?

Naamnal 2 : Hol ko waɗi ?

Naamnal 3 : Hol to geɗe ɗee mbaɗi ?

So mi gasnii, mi tonnga taƴre sakkitiinde e winndannde ndee e konngi tati e 
kayee am.

Paamgol winndannde ndee Tonngude taƴre winndannde

Cehilaagal

E nder kalaas amen, miɗo jogii sehil bi’eteeɗo Wik. Innde makko tigi rigi 
ndee ko Wiktoor, kono ende raɓɓiɗinaa tan e Wik. Ko o suka gorko ɓaleejo, 
daɓɓo, moƴƴo no feewi. O ɓoornotoo ko ɓoornungal timmungal. O waɗata 
ko tuuba, e tiset lekkol oo. Min njiidaa galle, kono emin njahondira, tee 
jinnaaɓe amen ina mbeltii heen no feewi. 
Sehil am oo hoɗi ko caggal lekkol oo, e huɓeere raneere wondunde e cuuɗi 
huɗo ɗiɗi. Galle maɓɓe oo na waɗi peroŋ jaajɗo kam e dingiral keewngal 
leɗɗe. Dingiral ngal na waɗi caali ɗo baali e be’i ngoni. Miin e Wiktoor 
ndenndi taabal. So min njaltii pooftel min ngona e ñaamde njooɓaari amen, 
e les lekki manngoowi mawki ngonki e hakkunde dingiral lekkol hee.
So feeto Pak yontii, Wik nokkanat kam bool ngallak. So juulde Taaske yontii, 
o ara o ñallana min. Emin nanondiri no feewi. Omo anndi jinnaaɓe am ɓee, 
kam yoo mawniraaɓe am e miñiraaɓe am fof. Miin ne, miɗo anndi yimɓe 
galle maɓɓe fof.
So kikiiɗe arii, so min ngasnii jaŋde, emin mbaɗda ekkitorɗe amen. Min ngona 
e ekkitaade kam e wostondirde miijooji e naamne caɗtuɗe ɗee. Dañde sehil 
ina moƴƴi no feewi. Miin, miɗo weltii e cehilaagal am e Wik ngal, tee miɗo 
yiɗi ngal yahra noon kaaɗdi nguurndam amen. Nde mbii-moo-mi noon fof,  
o moosa, o wi’a “Aamiin !”. Min ngona e yahde emin njala sabu weltaare.

Winndannde 15

Mi tara kelme ɗee, kam e firooji majje : 
njooɓaari : woni ko nawortee ina ñaamee ; 
kaaɗdi : woni ɗo foti fof, ɗo joofi.

Firo kelmeKelmeendi

Mi tara konngi ɗii, mi waanjitoo ɗi e kayee am, mi timmitinira konngol kala 
helmere haannde ndee.

Kuutoragol helmere e nder konngol 

Ekkorde :  
1.	Ndiyam nana ________ caggal nde satalla kaa yani.

2.	Yahde e ladde alaa ________feewnitaaki. 

3.	Jiɗɗo jam saloto tooñde ________ balɗe mum. 

4.	Tellin baraade ndee nana ________, woto nde rufde.

•	 njooɓaari
•	 wuurii
•	 kaaɗdi
•	 wala

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

ñakku pinngu leegal juutɗo wayno

waktu diw came weddo  batu

huutoro Paate sireen tali tawa

ɓuuɓa juuta caɗeele dingiral rufa

walloya ardo ñawu leñol nan

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Nde sukaaɓe ɓee njahata wakkaas, ɓe tottaama njooɓaari. 
2.	Cukalel ngel wuurii ɓokki mawki kii. 
3.	So neɗɗo ina ɗannoo fotaani naworde njooɓaari.
4.	Caali amen nana wuurii gila e henndu ɓennundu nduu.
5.	Fulɓe mbi’i njooɓaari bonnataa laawol.
6.	Njooɓaari ɓuri moƴƴude ko e jooɗiiɗo ɗo gootel.

Ko roondii maanaa / ko roondaaki maanaa

E naamnal kala, mi suɓoo jaabawol peewngol ngol, mi winnda ngol e kayee am.
1.	 Hol no sehil ciimtoowo oo wi’etee ?
		  a) Wiktoriin 		  b) Wiktoor.	 .	 c) Wiktoriyaa.

2.	 Hol ko woodi galle Wiktoor’en ?
		  a) cuuɗi huɗo ɗiɗi	 b) cuuɗi mahdi ɗiɗi	  c) cuuɗi tati

3.	 Hol ko Wiktoor rokkata sehil mum oo ?
		  a) kayeeji			   b) ngallak			   c) caakri

Paamgol konngi 

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen no ciimtoowo oo 
e sehil mum mbaɗi ñande juulde Taaske.

Tafgol winndannde

Mi janngat winndannde ndee, mi jaabtoo naamne ɗee e kayee am. 

Naamnal 1 : Hol yimɓe haaleteeɓe e winndannde hee ?
Naamnal 2 : Hol no galle Wiktoor’en wa’i ?
Naamnal 3 : Hol ko woni e dingiral galle Wiktoor’en hee ?
Naamnal 4 : Mbele ciimtoowo oo ko punaaɗo ? 

So mi gasnii, mi tonnga taƴre sakkitiinde e winndannde ndee e konngi tati e 
kayee am.

Paamgol winndannde ndee Tonngude taƴre winndannde

Potagol ngol

Ñande juulde Taaske, ko mi jahnooɗo fotoyaade to Sule. Estijoo Sule woni 
ko e tali hee. E damal fotordu hee, ina waɗi baŋ juutɗo. Sukaaɓe worɓe na 
njooɗii ɗoon, na ndefa attaay, eɓe njeeɓa tele. Estijoo oo waɗi ko pentiir 
daneejo, ina winndaa heen : « Galle Sule, Potoowo ŋanaa ». Ina natoraa heen 
potirgal e widewoo, e les mum ina winndaa niimaro telefoŋ. E nder estijoo 
hee, ina waɗi cuuɗi ɗiɗi keewɗi kaɓirɗe. Ina ɗakkaa posteeruuji mawɗi,  
ɗi mbaɗaa kaadaruuji haa yooɗi.
Sule naatni mi e suudu woɗndu nder nduu. O joɗɗini mi e siis, rido jooɗɗo 
heedti mi caggal. Ina waɗi kadi nate piindi ndi mbaadi keewndi. Sule feewtini 
hoore am, o wi’i yo mi faw juuɗe am e dow koppi. O ƴeewi mbele butuŋaaji 
comci am mbokkiima, kadi mbele joɗnde am ina feewi. O yahtiri caggal 
seeɗa, o ƴetti potirgal makko. O ƴeewtii mi kadi goɗngol, so tawii fof moƴƴii,  
o huɓɓi lampaaji ɗiɗi mawɗi e bannge kala, o darii noon caggal potirgal  
makko. O wi’i mi : « Wii meersii ! » Nde kaalat-mi ɗum tan, nan-mi cak !  
Mi fotiima ! Sule wi’i mi yo mi aran fotooje am janngo. Ngummii-mi miɗo 
yaha, o ñifi lampaaji ɗiɗi ɗii, o duusi mi haa to damal too. Mbayni-moo-mi,  
njah-mi. Sule ko potoowo mawɗo. Miɗo heppi nde subaka arata haa mi addoya  
fotooje am.

Winndannde 16

Mi tara kelme ɗee, kam e firooji majje : 
estijoo : woni suudu fotirdu, walla nokku ɗo yimɓe potetee ;
ŋanaa : woni ƴoƴɗo, karallo baawɗo golle mum. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1. Nabu ko mooroowo _____ baawɗo meccal 
mum.

2. Miɗo waɗoya foto dantitee to ________ too.

•	 ŋari
•	 ŋanaa
•	 ŋaaraa

•	 estaad
•	 bileejo
•	 estijoo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

ardo huur ñoota leegal laaɓ

daɓɓo mawɗo moosa moggo aawto

nan manngo ummo diw yiɗ

hakkille digaango harde ñakkoowo ngallak

peroŋ cehilaagal caali dumunna huɗo

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 

1.	Estijoo ko nokku ɗo fotooje mbaɗetee walla misik. 
2.	Hasan ko baylo ŋanaa, ɗuum waɗi ko o weeɗaa fof o bonna ɗum. 
3.	Hannde ko to estijoo too lootoytoo-mi. 
4.	Estijoo ko ɗum estaad mawɗo ɗo bokse waɗetee. 
5.	Suudu tokosuru ɗo surga hoɗata ina wi’ee kadi estijoo.
6.	So ñootoowo ŋanaa taƴii bagi waɗaama comcol, a yeeɓat ngol.

Ko roondii maanaa / ko roondaaki maanaa

Mi jannga winndannde ndee, mi waanjitoo konngi ɗii e kayee am. 
1.	ƴiɗii - yahat - so - Demmba - estijoo - fotooje.
2.	ƴoƴɗo - ŋanaa - pinɗo - Jannginoowo wonat.
3.	foti - nawde - nder - Sule - suudu - ko - mi.
4.	kadi - ɓaleere - am - yeesirii - yeesoode - o - hoore.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi haala heen ko ciimtoowo oo 
waɗi, caggal nde arani foto makko ndee.

Mi janngat winndannde ndee, mi jaabtoo naamne ɗee e kayee am. 
Naamnal 1 : Mande ciimtoowo oo yahi fotoyaade ? 
Naamnal 2 : Hol ɗo estijoo Sule oo woni ?
Naamnal 3 : Hol ko woni e estijoo Sule hee ?
Naamnal 4 : Hol ko Sule waɗi ciimtoowo oo nde o fotata ɗum ndee ?

So mi gasnii, mi tonnga taƴre sakkitiinde e winndannde ndee e konngi nayi 
e kayee am.

Paamgol winndannde ndee Tonngude taƴre winndannde

Ñalawma coftal ɓalli 

Hannde min mbaɗoyat coftal ɓalli to teeree lekkol too. Nde min ceertata 
hanki, madam amen wi’iino min yo min ngaddor mayooji. Nde min ngari,  
min pawi kaake amen e nder kalaas hee haa gasi, min mbaɗi raŋ e damal hee.
Miin ɓoornii-mi ko mayoo werte jooɗɗo. Madam oo siftini sarɗiiji nehdi 
lekkol oo. Ekipaaji ɗii mbaɗi leŋi tati, wertowol, oolol e boɗewol, no araaray 
leydi men wa’i nii. Kala leŋol, waɗa rewɓe e worɓe. Tokosɓe ɓee keedi 
yeeso, leŋi ɗii njooɗii no feewi. Min njippini juuɗe amen haa cawndii koyɗe,  
miɗen njima, miɗen maaja, min pa’i to teeree too.
Teeree coftal ɓalli oo woni ko to caggal lekkol too ko ina abboo e meetereeje 
teemedere. Murlol jaajngol na diidaa ɗoon, e nder heen waɗi ɗo fijetee.  
Nde min taartotoo nokku oo, emin ndogira seese seese. Madam oo na holla 
min, emin pooɗta ɓalli amen, hade amen ruttaade to ekip amen too. Ɓooytaani 
tan, min naati nder teeree too. Toon ne, min ngoni toon e fooɗtaade,  
emin padi haa arbiit oo sufla. Kawgel ngel fuɗɗii. Hannde, ko ekip werta, 
mo njeyaa-mi oo, waɗdata e ekip oolo oo. Woɗeeɓe ɓee ngonani amen 
arbiit. Matse oo noon weeɓataa, sabu min mbaɗnoo ko ɗekki e kawral amen 
cakkitiingal ngal.

Winndannde 17

Mi tara kelme ɗee, kam e firooji majje : 
leŋi : woni doggi yimɓe reggondirɓe, ina wi’ee kadi gori, lase walla raŋuuji ; 
ɗekki  : woni waasde foolondirde walla hawondirde, ina wi’ee kadi  
kore-kippe walla matse niil. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  

1.	Mbiruuji ɗiɗi mawɗi ɗii mbaɗdii hannde ________.

2.	Ko karallo _________ tan waawi feewnude ngal ɗoo 
kuutorgal !

3.	Naalanke oo waɗi lefol mum ko e nder ________ 
mawɗo caggal leydi.

4.	Hade amen naatde kalaas, musee oo wi’i ko yo min 
mbaɗ _______ ɗiɗi.

•	 leŋi
•	 ŋanaa
•	 ɗekki
•	 estijoo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

bitik wayno uddu wala bentenki

waynoo rufa hofru estijoo ŋanaa

nanondira ƴettoya lekki wostondirde kaadaar

posteer leydi haalira waɗi digaango

wuurii ɓooyi soɓɓitoo jirwinde meeteer

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	E nder leŋi, gooto kala darotoo ko bannge mum.
2.	Diidi kofiiɗi ko ɗum leŋi. 
3.	Fijirde lidoo waɗataa ɗekki.
4.	Dental ngal nana ruttoo, ina waɗi leŋi. 
5.	So ɗekki mbaɗii won kawaaɗo.
6.	Yoɓooɓe faktiraaji ndiyam nana mbaɗi leŋi.

Ko roondii maanaa / ko roondaaki maanaa

E naamnal kala, mi suɓoo jaabawol peewngol ngol, mi winnda ngol e kayee am.
1.	 Hol to sukaaɓe ɓee ndaŋi, caggal nde ɓe ndiiñi kaake maɓɓe ndee ? 

	 a)	 e dingiral hee 	 b) e mbedde hee 		 c) e damal kalaas hee

2.	 Hol wonɓe e leŋol hee ?
	 a)	 worɓe ɓolɓe	 b) worɓe e rewɓe 	 c) sukaaɓe tan

3. 	 Hol ekip kawnooɗo e kawgel cakkitiingel ngel ?
	 a)	 ekip ooli oo 	 b) hay gooto hawaani 	c) ekip werte oo

Paamgol konngi 

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi siimta heen kawgel e no 
ngel gasiri.

Tafgol winndannde

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol to sukaaɓe ɓee ngoni ?
Naamnal 2 : Hol wonnooɓe e leŋi hee ?
Naamnal 3 : Hol no coftinoowo ɓanndu mum waɗata ?
Naamnal 4 : Hol sabaabu sukaaɓe ɓee ina coftina ɓalli mu’en ?

So mi gasnii, mi tonnga taƴre sakkitiinde e winndannde ndee e konngi nayi 
e kayee am.

Paamgol winndannde ndee Tonngude taƴre winndannde

Pundegol lekkolaaji

Maari e Yero ko e goornomaa lekkol oo ɓe njeyaa. Eɓe njeyaa e waɗɓe haa 
lekkol maɓɓe funodaa e lekkol Koli Fay, to Binnjoona. E dow ɗuum, ɓe njahi ɓe 
ƴeewoyi Madam Kan mbele ina rokka ɓe miijo. O wi’i ɓe yo ɓe ndew e ɗee ɗoo 
jamirooje :
-	 Tintinde elewaaji ɗii fof wonde eɓe njiɗi lekkol oo daña funeere.
-	 Tintinorde kadi jinnaaɓe elewaaji ɗii, kam e goomu kisal lekkol oo.
-	 Naamnaade jannginooɓe ɓee miijo mumen, nde jojji kala. 
-	 Yiilaade lekkol mo ɓe njiɗi funodee e lekkol maɓɓe.
-	 Huutoraade enternet ngam ɗaɓɓitde lekkol oo, so jojjii.
-	 Ƴeewde wallidiiɓe, yahda heen kadi e goomu kisal lekkol oo.
Madam Kan dartii seeɗa, kadi o wi’i:
-	 Renndinde, e kala hitaande, kaalis baawɗo gollireede ko lelnaa koo.
-	 Haalande ɓee ɓe njiɗ-ɗon funodeede, hol ko ɗamini-ɗon e maɓɓe.
-	 Huutoraade enternet walla ɓataake binndol, haa kaaldon e maɓɓe.
-	 Fiɓondirde aadi haa ƴeewoyon funeeɓe mon ɓee.
-	 Wostondirde e maɓɓe ɓatakeeji, njeewtidon e ko nanondir-ɗon koo.
-	 Haaldude e maɓɓe ko yowitii e aada e finaa-tawaa, jaŋde, ɓesnguuji, geɗe 

aduna, fotdeeji, ekn. 
-	 Tonngude ko njiɗ-ɗon waɗde koo fof, ndarnon kadi goomu toppittoongu ɗum.
-	 Rewindaade noon no moƴƴi mbele geɗe ɗee fof ina ndewi laawol.

Winndannde 18

Mi tara kelme ɗee, kam e firooji majje :
jojji : woni ko haani walla ko foti ;
ɓataake : woni ɗerewol kabaaru binndangol faaraa e neɗɗo.

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :
1. Direkteer lekkol oo wi’i ina _______ elewaaji 
    ɗii fof ndaña defte.

2. Elewaaji Ndakaaru mbinndii ________ 
     faade e funeeɓe mumen to Ndar.

•	 jojji
•	 wojji
•	 bojji

•	 lappetaake
•	 bataaka
•	 ɓataake

1. Mi tara kelme gonɗe ɗee e ndee ɗoo haatumeere.

sabbundu waawra ɗiɗi ummo siwtidaaɓe

ceŋdi notaabal ɓale serkita ɓoornungal

ɗaɓɓude galleyol bentenki tiiɗi yontere

pooftel la’al huunde jamma juut

likkondir wuur peroŋ ñalaande wostondir

Taro regiingo

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

Mi tara konngi ɗii, mi waanjitoo doondiiɗi heen maanaa ɗii e kayee am. 

1.	Ina jojji fedde ɓamtaare kala lelna sarɗiiji mum. 
2.	So aɗa winnda ɓataake, aɗa heen waawi haalde nguurndam maa fof. 
3.	Jarnugol jawdi fof e maayo ina jojji.
4.	Ɓataake winndetaake, haalete. 
5.	Direkteer lekkol oo winndii Persidaa ɓataake. 
6.	Maari winndii ɓataake kaaw mum gonɗo caggal leydi.

Ko roondii maanaa / ko roondaaki maanaa

Mi waanjitoo konngi ɗii e kayee am, tawa miɗo seernda kelme ɗee mbele 
taro ngoo weeɓa. 

1.	MaarieYerokoyahɓe laaroyde madammu’en.
2.	Lekkolaajiɗiɗipunodaaɗipotikoyahondirde.
3.	Njeewtideegeɗeaadaecosaanmon.
4.	Kuutoro-ɗeeenternetwallanoonɓatakeeji.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi haalana lekkol Maari’en ko 
ɓe mbinndata e ɓataake mo njiɗi neldude lekkol Koli Fay oo.

Mi janngat winndannde ndee, mi jaabtoo naamne ɗee e kayee am. 
Naamnal 1 : Ko e hol ɗuum Maari e Yero njeyaa ?
Naamnal 2 : Hol ko jogori waɗde hakkunde lekkol Maari’en e lekkol Koli Fay oo ? 
Naamnal 3 : Hol ɗo lekkol Koli Fay woni ?
Naamnal 4 : Hol ko ɓatakeeji ɗii e enternet oo nafata e pundegol ngol ? 

So mi gasnii, mi tonnga taƴre sakkitiinde e winndannde ndee e konngi joyi e 
kayee am.

Paamgol winndannde ndee Tonngude taƴre winndannde

Fotde elew e nder lekkol

So on njiɗii lekkol mon laaɓa, hisa, weeytoo, daña jam, ɗum ɗoo ina waɗɗii on :
-	Jaggirde lekkol oo no galle mo koɗ-ɗon oo nii.
-	Darnude goornomaa lekkol toppittooɗo kala ko ina moƴƴina ngonka mon e 

lekkol hee.
-	Renndude na laɓɓina ɗum e kala sahaa, e kala ñalawma.
-	Fuɗɗoraade laaɓal ngal e nder kalasuuji hee, waasa yejjitde dingiral ngal.
-	Lelnude sarɗiiji ɗi ndewaton, ñande kala, tawa hay gooto woppataa ɗi.
-	Winndude sarɗiiji ɗii e alluwal ngal wirnaaki e dingiral hee, fof’en nji’a.
-	Aawde fuloraaji hedde kalasuuji hee, kam e nder dingiral hee fof.
-  Aawde leɗɗe kala ɗo ɓuuɓri soklaa, tawa hay elew gooto wonataa e naange.
- 	Yontondirde e toppitagol ko moƴƴi leɗɗe e fuloraaji lekkol oo.
Ɓeydon heen kadi ɗum ɗoo :
- 	Toppitaade no moƴƴi robine walla woyndu wonndu e lekkol hee. 
-	Waɗde feere haa ndiyam waasa bonneede e lekkol hee. 
-	Reende kuutorɗe lekkol ɗee, hay gooto waasa ɗe bonnude. 
-	Faamondirde e kala ko oɗon mbaɗa.
- 	Teddinde, lewru kala, ɓurɓe ɓee tiiɗnaande e toppitagol lekkol oo.

Winndannde 19

Mi tara kelme ɗee, kam e firooji majje : 
wirnaaki : ko woni e boowal, ko suuɗaaki, alaa ko heedi ɗum e ƴeewoowo ; 
yontondirde : woni gooto waɗa ngol ɗoo, goɗngol goɗɗo waɗa. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	O winndii sehil makko ________ jurminiiɗo.

2.	Roosooɓe sardiŋŋe leegal ngal ina keewi 
________.

3.	Estijoo Sule oo ________, takkii tan ko e tali hee.

4.	Ñaamdu moƴƴuru ina ______ e cellal.

•	 jojji
•	 yontondirde
•	 ɓataake
•	 wirnaaki

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo. 

ekkorde welo siiwteede fooɗtaade estijoo

leŋol jaarte kuutorgal ŋanaa ɓataake

widewoo seertude serkitde likkondiri etndo

goornomaa sooroo ngirja sagata diƴaango

horsin peroŋ mayoo Soɓɓundu dingire

Taro regiingo

Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi hollira hol sarɗiiji ɓuri saɗde 
ɗoftaade e ko woni sabaabu mum.

Tafgol winndannde

Mi tara haatumeere ndee, mi ƴeewa geɗe baawɗe yahdude bannge nano 
e ñaamo haa wona konngol cellungol. Caggal ɗuum, mi waanjitoo konngol 
ngol e kayee am, tawa miɗo huutorii poofirɗe kaanɗe ɗee. 

Paamgol konngi 

hay gooto fotaani bonnude ɓurɓe tiiɗnaade ɓee

ɓe lelnii nanngondirde

ɓe njontondirat e ndiyam

eɓe poti sarɗiiji

maa ɓe teddin liggeey oo

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol huutortooɓe sarɗiiji lekkol oo ? 
Naamnal 2 : Hol no liggortee haa fof’en ndennda heen ?
Naamnal 3 : Hol no waɗetee haa lekkol oo laaɓa, yooɗa ?  
Naamnal 4 : Hol mo winndi sarɗiiji lekkol ɗii ? 

So mi gasnii, mi tonnga taƴre sakkitiinde ndee e winndannde hee.

Paamgol winndannde ndee Tonngude taƴe winndannde

Ko roondii maanaa / ko roondaaki maanaa
Mi tara konngi ɗii, mi waanjitoo doondiiɗi heen maanaa ɗii e kayee am.

1.	Alluwal mawngal ngal wirnaaki, elewaaji ɗii fof ina nji’a ngal. 
2.	Yontondirde woni gooto na liggoo, woɗɓe ɓee na ndukda e makko. 
3.	Lewru nduu wirnaaki kono hay gooto yi’aani ndu. 
4.	Elewaaji ɗii poti ko yontondirde e pittugol kalaas mumen.
5.	Yontondirde woni lomtondirde e neɗɗo e gollal.
6.	Yontondirde alaa e oo reena hannde, oya reena janngo.

Sooɗaade juuɗe mum haa laaɓa

Won ñabbuyon tokoson ina tampini yimɓe ɓee. Ɗuum waɗi, jannginoowo 
amen noddi Musee Maane jogiiɗo Sarwiis Diseen oo. O yiɗi ko yo oon haalan 
min ko daɗndata min e kon ɗoon ñabbuyon.
Musee amen hollondirii mo e elewaaji ɗii, ɓe calmondiri. Musee Maane wi’i min : 
« Henndu taariindu nduu, ndiyam so ɗam laaɓ walla alaa, puɗi walla leydi,  
fof ina soomi mborosaaji ɗi yitere mehre waawaa yiide. Ko ɗiin mborosaaji 
ngoni gaddooji rafi. Ko reenata on koo haa ndaɗon e ɗiin ñabbuuji ko aadoraade 
ɗee ɗoo geɗe :
-	sooɗaade juuɗe mon haa laaɓa, e kala sahaa, hade mon ñaamde ;
-	sooɗoraade juuɗe ɗee ndiyam laaɓɗam cer ;
-	 laɓɓinde haa laaɓa cer ɗo cooɗoto-ɗon ɗoo ;
-	reentaade woto yimɓe ɓee fof sooɗodaade e ndiyam ngootam ɗam ;
-	waylude cooɗorɗam ɗam, haa mbaason sooɗodaade e ngootam ;
-	ɓeydude e cooɗorɗam hee kala ko ndañ-ɗon e caabune ; 
-	huutoraade saabunnde so jojjii, oɗon cooɗoroo juuɗe mon.»

Ɗii wasiyaaji moƴƴi o rokki sukaaɓe ɓee. O wi’i kadi maa o daro heen haa 
elewaaji ɗii mbaɗira no o wiiri nii.

Winndannde 20



64 Taro - Deftere galle - CE1

Mi tara kelme ɗee, kam e firooji majje : 
Sarwiis Diseen : woni sarwiis laamu toppitiiɗo kala ko abbitii e laaɓal ; 
puɗi : woni kala ko fuɗata, gila e huɗo haa e leɗɗe. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1. Yimɓe ________ nana pompa leegal Siñcaan, 

sabu ina heewi ɓowɗi.

2. Hikka toɓii haa heewi, _______ ɗii na njooɗi 
no feewi.

•	 Sarwiis fooree
•	 Sarwiis diiseen
•	 Sarwiis desoo

•	 tuɗi
•	 juɗi
•	 puɗi

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

jumaa anniya piindi ngam ñiiwa

teddina heño ƴeewtoo yontondir ɓataake

Binnjoona tonngu ekkorde robine salo

tin toppito leŋol jaartira wasiyo

estijoo cer huutoro ɗoon siwtondirde

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 
1.	Sarwiis Diiseen, alaa cafroytooɗo toon. 
2.	Mbaalu ñaamataa puɗi, ko rippaas tan ñaamata. 
3.	Yimɓe Sarwiis Diiseen ina ndaroo no feewi e rafi koleraa.
4.	Liggotooɓe Sarwiis Diiseen njiiloto e nokkuuji hee, ƴeewa so eɗi laaɓi. 
5.	So puɗi ɗii moƴƴii, ladde ndee yooɗat, muumanteeji ɗii kaara.
6.	Yimɓe Sarwiis Diiseen ɓee na mbeltii no feewi, sabu nokku oo na tunwi.

Ko roondii maanaa / ko roondaaki maanaa

Tafgol winndannde
Mi winnda e kayee am winndannde nde konngi nayi celluɗi, tawa miɗo 
huutorii poofirɗe kaanɗe ɗee. E ɗiin konngi, mi haala so nokku amen na 
laaɓi walla laaɓaani.

Mi tara winndannde ndee, mi renndina geɗe gonɗe bannge nano e ñaamo 
ɗee, mi timmitinira ɗe kelme goɗɗe haa wona konngol cellungol, tawa miɗo 
huutorii poofirɗe kaanɗe ɗee.

Dégginu kàddu Paamgol konngi 

ñawu daɗde e ñawu

sarwiis diiseen huɗo e leɗɗe 

sooɗo juuɗe maa ñabbuuji tokoosi 

puɗi mborosaaji

leñol toppittoo laaɓal ngal

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol kaaloowo, e winndannde hee, ko yowitii koo e laaɓal ?
Naamnal 2 : Hol to o liggotoo ? 
Naamnal 3 : Hol to mborosaaji ɗii ngummortoo ? 
Naamnal 4 : Hol no pot-ɗen sooɗoraade juuɗe men ?

So mi gasnii, mi tonnga taƴre ɗimmere winndannde ndee, mi yaltina konngol 
ɓurngol heen waɗde faayiida ngol.

Paamgol winndannde ndee Tonngude taƴe winndannde

Hakkeeji neɗɗo jeyaaɗo e leydi 

Hikka, wote ina foti waɗeede e Senegaal, leydi men ndii. Ko ɗuum waɗi 
rajooji e teleeji ɗii ina kaala heen, ndartinaani. Jeewte ina mbaɗee ɗo woni 
fof. Hannde Madam Kan ko pellitɗo jannginde Maari e Faati hakkeeji jeyaaɗo 
e leydi. Omo yiɗi anndinde ɓe wonde ɓiyleydi kala na jogii hujjaaji, jogii 
fotdeeji, hay so o wonii suka. Ko ɗum ɗoo o wasiyii ɓe :
-	weeytaare e miijooji mon, ko ɗum hakke mon ;
-	kaalee walla mbinndee miijooji mon, kono tawa on tooñataa hay gooto ;
-	nganndee ko moƴƴi ɗo hakkeeji mon puɗɗii e ɗo ɗi kaaɗi ;
- 	oɗon mbaawi hollirde mette mon, so on mbeltaaki e ko pawa-ɗon, kono noon 

wonaa no weli on fof mbaɗiron ɗum ; 
-	oɗon mbaawi sosde pelle, kono yo taw ina fawii e laawol ;
- 	nganndee kadi, ko moƴƴi, wonde so on ndañi duuɓi sappo e jeetati tan,  

on njontii winnditaade e binndol wootooɓe ;
-	nganndee kadi wonde laamu leydi na foti on jannginde haa ndañon duuɓi 

sappo e joyi, famɗi famɗi ;
-	nganndee ne, oɗon njogii hakke e laamu daraade e cellal mon ;
-	dañde kadi nokkuuji ɗo mbeeytin-ɗon pittaali mon, ko e hakkeeji mon jeyaa 

haa jooni. 
Ɗuum ko laawol rokki ɗum kala suka.

Winndannde 21

HAKKEEJI  E  BAƊƊIIƊI

Mi tara kelme ɗee, kam e firooji majje : 
ɓiyleydi : woni jibinaaɗo e leydi, o jeyaa heen ;
hujjaaji : woni ko neɗɗo oo haandi, hakke makko, ko o jeyi e leydi makko. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  
1.	Ina haani _________ fof rokkee hakke mum.

2.	Hay gooto fotaani ɗawde neɗɗo ______ mum.

3.	_________ reeni laaɓal leydi.

4.	_______ keewɗi nattii sabu yooro.

•	 puɗi
•	 Sarwiis diiseen
•	 ɓiyleydi
•	 hujjaaji

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

1. Mi tara kelme gonɗe ɗee e ndee ɗoo haatumeere.

ƴeewtindo wona kamɓe aamde yejjit

siwtondir ɓataake jinnaaɗo liggoroo aaye

wasiya enternet anniya ngonka fof

faggo Binnjoona ɓesngu faŋŋan dingiral

jaɓɓal walla fedde woyndu soklude

rew ngonka kamɓe ɓiyleydi taalibe

fotde moƴƴin maslahaa oon ƴettu

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Neɗɗo ina foti anndude hujjaaji mum, daranoo ɗi.
2.	Ɓiyleydi kala ina foti janngude. 
3.	Mo anndaa hujjaaji mum ɓooyat fuuntude.
4.	Ɓiyleydi ko mo jibinaaka e leydi, kadi o jeyaaka heen.

Ko roondii maanaa / ko roondaaki maanaa

Mi tara konngi ɗii, mi feewtina ɗi haa ɗi peewa, mi waanjitoo ɗi e kayee am.
1.	leydi - Sukaaɓe - mumen - nana - hujjaaji - njannga - ɓee - jeyaaɓe - e.
2.	ɗum - walla - So - kaalaa - ɗum - a - weltaaki - mbinndaa.
3.	totte - yimɓe - Yo - mu’en - hujjaaji - ɓee.
4.	toppitaade - noon - sukaaɓe, - laamu - ndee - Ngannden - haani - 
    jaŋde nguu - ina.

Paamgol konngi 

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi hollira e yamiroore hol no 
neɗɗo waɗata haa huutoroo hujjaaji mum.

Tafgol winndannde

Mi janngat winndannde ndee, mi jaabtoo naamne ɗee e kayee am. 
Naamnal 1: Hol no neɗɗo ɓiyleydi foti waɗde, so jogiima miijo ?
Naamnal 2 : Hol ko neɗɗo waawi waɗde so woodii ko metti ɗum ?
Naamnal 3 : Hol sahaa mo suka waawata jeyeede e woote ?
Naamnal 4 : Hol mo defii toppitagol jaŋde sukaaɓe ndee ?

So mi gasnii, mi tonnga winndannde ndee e konngi joyi e kayee am. 

Paamgol winndannde ndee Tonngude winndannde

Wuurde e jam

So a yiɗii wuurde e jam, a waɗat fotde hakkunde maa e hoɗdiiɓe maa.  
Ngam ɗuum ɗoon noon, aɗa foti :
-	waɗtude hakkille e koɗdigal moƴƴal e nokku hee ; 
-	horsinde hoɗdiiɓe maa, ɗaccaa ɓe ndeeƴa ; 
-	 joganaade hoɗdiiɓe maa nehdi e yankinaare ; 
-	horsinde mawɓe ɓee, nananaa ɓe, kam e sukaaɓe ɓee e famarɓe-doole ɓee ; 
-	hormaade fof’en, to haala yoo to baɗal, mbaasaa yennude walla ƴattaade ; 
-	maslondirde e yahondirde e mumen ; 
-	nanngondirde ma e hoɗdiiɓe maa ɓee ; 
- 	udditande yimɓe ɓee hoore maa haa ɓe cuus maa ; 
- 	jaɓande yimɓe ɓee ko ɓe ngooŋɗini, tinaa ɗo ɓe njeyaa kala, so won to  aada 

yoo to politik, ekn. ;
-	ɗoftaade kadi taariindi ndii ;
-	waasde rufde mbuuwri e mbedda hee, walla tunwinde damal galle janano ; 
-	ɗoftaade jawdi laamu e kala ko fof’en ndenndi ;
-	 jeyeede e golle nokku oo, ko wa’i no hirjinde e won ñabbuuji, rokkirde ƴiiƴam, 

ekn ; 
-	wallude ɓurɓe famɗude ɓee e jaŋde mumen ;
-	 jeyeede e waɗooɓe kermesuuji, magooji e nokku hee, e ko nanndi heen ;
-	 jogaade sutura, e muñal, ngonaa kadi jaafotooɗo.

Winndannde 22

Mi tara kelme ɗee, kam e firooji majje : 
horsinde : woni yiɗde no feewi ;
maslondirde : woni etaade faamondirde, nanondirde tawa wondaani e mettere. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Huutoraade helmere e nder konngol 

Ekkorde :  
1. _________ hoɗdiiɓe maa, ina adda jam.

2. So a yiɗii jam, pot-ɗaa ko 

     _________ e wondiiɓe maa.

•	 hersinde
•	 horsude
•	 horsinde

•	 maɓɓondirde
•	 maslondirde
•	 mallondirde

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

ƴellita fota gooto foofde junngo

tooñ men ɓesngu woote ɓeydu

jannginde wallita hakkeeji leñol kala

jaara daranoo jokkita resnda yontondira

saabunnde alluwal gootol cooɗondira lawƴu

tiiɗnaade yeewtida ñabbu ñawu kalbe

puɗanteeri daɗa timmitina sutura siiwre

Taro regiingo

Mi tara konngi ɗii, mi waanjitoo doondiiɗi heen maanaa ɗii e kayee am. 

1.	Horsinde Sammba waɗi haa kala ko o wi’i mi, mi yoɓtoo. 
2.	Maslondirde ina usta cehilaagal. 
3.	Maa mi nattu maslondirde e makko, sabu o meeɗaa kam ƴeewoyde.
4.	Aɗa foti horsinde mo teddinaani mawɓe. 

Ko roondii maanaa / ko roondaaki maanaa

Mi tara konngi ɗii, mi feewtina ɗi haa ɗi peewa, mi waanjitoo e kayee am.
leegal - foti - ɓee - Aɗa - ndenndu-ɗaa - horsinde - ɓe.
weltaaki - So - walla - a - majjum - mbinndaa - kaalaa - e.
walla - Hoɗduɓe - rennduɓe - maslondirde - poti - ko.
mbeddaaji - rufde - e - Ndeento-ɗee - hee - mbuuwri.

Dégginu kàddu Paamgol konngi 

Tafgol winndannde
Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi anndina heen no neɗɗo 
waɗata haa o hoɗda e jam e yimɓe leegal ɓee.

Yimɓe ɓurɓe heen teskinaade ɓee, ko waɗi koo, ɗo ɗum waɗi e no ɗum yahri fof. 
Mi janngat winndannde ndee, mi jaabtoo naamne ɗee e kayee am. 

Naamnal 1 : Hol ɓe jiɗɗo jam foti hollude nehdi e yankinaare ? 
Naamnal 2 : Hol ko saabii jiɗɗo jam ina foti udditde hoore mum e woɗɓe ?
Naamnal 3 : Hol ko holliri wonde jogaade yurmeende ko e wasiyaaji hee jeyaa ?
Naamnal 4 : Hol ko njanngu-ɗaa e wasiyaaji jowitiiɗi ɗii e no koɗdigal 
                      foti waade nii ?

So mi gasnii, mi tonnga winndannde ndee e konngi joyi e kayee am. 

Paamgol winndannde ndee Tonngude winndannde

Toppitaade rafaaɓe ɓee

Ɗo nokku amen ɗoo, ina waɗi suka gorko gooto baawɗo janngude. O wi’etee 
ko Waali, kono o sellaani. Sukaaɓe ɓee ina njalkita mo, eɓe noddira mo  
Juuta-korle. Waɗi sahaa gooto, Waali wirtii ɗo damal lekkol amen. Sukaaɓe 
ɓee ndogi, ɓee heen ngoni e wullude, ɓeya kadi ina njalkita mo. Waali 
tikki, woni e wernaade ɓe kaaƴe. Direkteer lekkol oo e jannginooɓe woɗɓe 
ɓee mbaɗi feere haa o yalti dingiral lekkol ngal. Nde min naatti kalaas 
amen, madam oo mettini no feewi e no sukaaɓe ɓee mbaɗatnoo Waali nii.  
O wi’i yo min nganndu wonde ɓe cellaani ɓee ko yimɓe no amen nii. Ɓe ngondi 
tan ko e rafi hoore. Caggal ɗuum, madam oo woni e waajaade min, o wi’i : 
-	oɗon poti horsinde ɓe ; 
-	njaɓon wonde ɓe mba’aani no mon nii, njaggiron ɓe noon ; 
-	ndaro-ɗon e ndeenka maɓɓe ;
-	mbaason noddirde ɓe inɗe jalkitirɗe ; 
-	mbaason riddude ɓe walla wernaade ɓe kaaƴe ; 
-	ndokkon ɓe ñaamde e comci, so waawii wonde ;
-	so oɗon kaalda e maɓɓe, teeyon, keɗto-ɗon ɓe, etee mbaason ɓe fuuynude ;
-	ngondiron e maɓɓe neɗɗaagal, mbaason jaggirde tan ko ɓe sukaaɓe walla 

haangaaɓe ; 
-	mballon ɓe e golle maɓɓe, so waawii wonde.
Madam gasniri : « Rafaaɓe hakkille ɓee ko yimɓe ñawɓe. Ɓe poti ko naweede 
lopitaal, ɓe cafree no ñawɓe woɗɓe ɓee nii. Ɓe poti ko yiɗeede e horsineede.»

Winndannde 23

Mi tara kelme ɗee, kam e firooji majje :
wernaade : woni werlaade walla weddaade huunde ; 
njalkita : woni mbonnita, tooña walla puuyna. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde : 
1.	Yimɓe ɓe mbaawaa seertude poti ko _______.

2.	Musee amen wi’i emin poti _______ yimɓe 
ustoraaɓe terɗe.

3.	Elewaaji ɗii potaani _______ kurjuru e nder  
woyndu lekkol hee.

4.	So oɗon _______ mo on nganndaa ina waawi 
addude hare.

•	 wernaade
•	 njalkita
•	 maslondirde
•	 horsinde

1. Mi tara kelme gonɗe ɗee e ndee ɗoo haatumeere.
Taro regiingo

hoɗdiiɓe nguurndam hormaade baɗal nokku

horsinde leydi mbuuwri fotde wasiya

hujjo fof hoɗde mette suus

reena ɓesngu fotde rajooji feññina

werno yooɗ nanan jahondiral koɗki

moƴƴu lekki naange ƴellit yontondir

piindi alluwal robine kuutorgal laaroyde
2.	Mi tara winndannde ndee daande dow, laabi ɗiɗi, tawa ko e taro regiingo
3.	So mi juumii walla mi saggii, mi fada mi saggitee, mi janngitoo.  

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Baaba ina foti wernaade kaayitaaji mum ɗi ngalaa nafoore.
2.	Sehilaaɓe makko nana njalkita moorol makko jooɗngol ngol. 
3.	So rewɓe pittii poti wernaade kurjuru oo ko e damal galle.
4.	Yimɓe wuro ɓee nana njalkita laamɗo keso oo.

Ko roondii maanaa / ko roondaaki maanaa

Mi waanjitoo konngi ɗii e kayee am, tawa miɗo timmitinira ɗi kelme kaanɗe 
jahduɗe e alkule ɗee. 

1.	Innde nde sukaaɓe ɓee noddirta mo sellaani oo ...
     a) ko innde giɗli.		 b) ko innde ngañgu.	 c) ko innde jalkitgol.
2.	Juuta-korle ko suka gorko ……………….
     a) daɓɓo.			   b) ɓutto.	  		  c) njool.
3.	Wonduɓe e rafi hoore ɓee ina poti……………….
     a) jalkiteede.		  b) rokkeede geɗal.	 c) dogeede.

Paamgol konngi 

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi anndina heen no yimɓe ɓe 
terɗe mumen ŋakki ɓee poti wallireede e nder renndo ngoo.

Tafgol winndannde

Mi janngat winndannde ndee, mi jaabtoo naamne ɗee e kayee am. 

Naamnal 1 : Hol ko heɓi Waali ?

Naamnal 2 : Hol ko waɗi mo sellaani fotaani jalkiteede ?

Naamnal 3 : Hol no gonduɗo e rafi hoore foti wallireede ?

So mi gasnii, mi tonnga winndannde ndee e konngi joyi e kayee am.

Paamgol winndannde ndee Tonngude winndannde

Kabaruuji

Jaaynirgal ko gollorgal keewngal faayiida e nder tottirgol kabaruuji.  
Wuro ngoo ina heewi nokkuuji jaaynirɗi. Jaayndeeji ɗii, teleeji ɗii, rajooji 
ɗii, tufle enternet ɗee, fof ina pooɗondira waawde habrude. Geɗel heen kala 
ina yiɗi adaade e gite walla e noppi yimɓe. Ko ɗuum waɗi, enen huutortooɓe 
ɗum ɓee ne, eɗen poti faamde wonde : 
-	kala nde ngon-ɗen e janngude jaaynde, walla heɗaade rajo, walla yeeɓde  

tele, walla wiɗtude e enternet hee, woto njejjiten woni faandaare majje 
tan ko fooɗtude hakkillaaji men ;

-	hade men naatde e huunde, yo en laaɓe mbele ko ɗum goonga, aldaa e 
caɗeele ; 

-	woto kaaɗen tan e jaaynirgal gootal ; 
-	yo en laɓɓitin kabaruuji ɗii e jaayndeeji keewɗi ceertuɗi, njeeɓen teleeji 

keewɗi, keɗo-ɗen rajooji keewɗi, mbiɗten e tufle enternet keewɗe ;
-	ndokken faayiida won e jeewte e humpitooji baɗooji e teleeji hee ;
-	yo en njuurnito ko teleeji e rajooji ɗii ndoɓintoo koo e leñol hee, so ɗum 

won naamne, walla joljole.
E nder wuro hee, jaaynirɗe ɗee ina keewi, tee ina ceerti. Neɗɗo ina waawi 
heɓde heen kabaruuji e fannuuji keewɗi. Eɗum jeyaa e ko findinta ɓiyleydi’en 
ɓee.

Winndannde 24

Mi tara kelme ɗee, kam e firooji majje : 
jaaynirgal : woni nokku walla kuutorgal, ko sarirtee kabaruuji e humpitooji ;
ndoɓintoo : woni njiiloo kabaruuji ndentina ɗi.  

Firo kelmeKelmeendi

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.

3.	So mi juumii walla mi saggii, mi fada mi saggitee, mi janngitoo.  

nanngondiral yamirde yooɗa nawa heɗo

giɗli henndu yiɗde sellaani politik

koɗdiiɗo jahondiral jooɗo suusa taariindi

jalkitde koɗki luukde aada horsinde

foofto haaƴde renndu hormaade laamɗo

teddinde coodoowo liggeey roɓindo wondude

reena kono weeytina sooɗodoo ɓesngu

Taro regiingo

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Huutoraade helmere e nder konngol 

Ekkorde :  
1.	 Tele ko ______ ɓurngal mawnude e leydi hee.

2. 	 Kabaruuji ɗi ɓe ______ ɗii ina poti yuurniteede. 

•	 paaynirgal
•	 taaynirgal
•	 jaaynirgal

•	 toɓindoo
•	 moɓindoo
•	 ndoɓintoo

Mi tara konngi ɗii, mi waanjitoo doondiiɗi heen maanaa ɗii e kayee am. 

1.	Jaaynirgal ngal jolii e oto hee. 
2.	Ɓe ndoɓintoo kabaruuji maɓɓe ko nder jehreeji, lekkolaaji e otooji.
3.	Jaayndiyanke oo e mawɗo mum ndoɓintoo ko butaali e cammeeje.
4.	Jaaynirgal manngal e nder Ndakaaru feññinii ŋakkere ndiyam.

Ko roondii maanaa / ko roondaaki maanaa

Tafgol winndannde
Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi anndina heen e yamiroore 
no neɗɗo waɗata haa o huutoroo kaɓirɗe jaaynirɗe ɗee.

Dégginu kàddu Paamgol konngi 
Mi waanjitoo konngi ɗii e kayee am, tawa miɗo timmitinira ɗi kelme kaanɗe 
jahduɗe e alkule ɗee. 

1.  ………… ina jeyaa e nokkuuji cargol kabaruuji.
a) surnaal.	       		  b) tele			   c) suudu.

2.	Rajo …………… 
a) yeeɓete.	     		  b) janngete.		  c) heɗete.

3.	Nokku cargol kabaruuji fof yiɗi ko ………....
a) heedde caggal.	 b) yande. 			   c) ardaade.

Mi janngat winndannde ndee, mi jaabtoo naamne ɗee e kayee am. 
Naamnal 1 : Hol ko foti yuurniteede ?
Naamnal 2 : Hol ɗo kabaruuji keewɗi, e nder fannuuji keewɗi, keɓetee ?
Naamnal 3 : Hol ko rajooji ɗii e teleeji ɗii ƴettata e yimɓe hee ?

So mi gasnii, mi tonnga winndannde ndee e konngi joyi e kayee am.

Paamgol winndannde ndee Tonngude winndannde

Hol no ndeentorto-ɗon e enternet 

Enternet ko ko huuɓtidini aduna, tee fof’en kuutortoo ɗum. Nani e birooji 
hee, nokkuuji golle ɗii, mbeddaaji yoo galleeji. Ina adda kabaruuji baɗɗi 
faayiida, kono ina waawi bonnude ko heewi kadi. Ɗuum waɗi, miɗo wasiyoo 
on ɗum ɗoo :
-	yahru seese e ko nji’aton, e ko nanaton, walla njanngaton koo e enternet fof ; 
-	mbaawee ƴeewtindaade, haa mbaason ɗaayneede e kabaruuji bonnooji  

jaltinteeɗi ɗii, kam e nate ɗe njooɗaani ƴeewde ;
-	ndeento-ɗee pitti ɗi lelnane-ɗon ɗii. Ko yimɓe haralleeɓe ngoni heen,  

ina ngolloroo ɗum ;
-	mbaɗtee hakkille kadi e ko naatnaton koo e enternet, sabu heewɓe ina 

mbaawi heɓde heen. 
-	woto loowee e enternet ko waawata bonnande janano ; 
-	ndeento-ɗee kadi kala ko oɗon mbinnda walla kaala e enternet.
Enternet ina yaawri jaaynugol kabaaru nde ɗum soklaa ndee. So tawiino 
ko saaktude kabaruuji nuunɗuɗi tan ummini ɗum, ndeen enternet wonata 
ko huunde moƴƴere no feewi. Kono ko yi’etee koo, tee ɗum faayni yimɓe 
fof, woni geɗe bonɗe ɗe ɗum hollirta ɗee, kam e kabaruuji ɗi nuunɗaani 
ɗi ɗum yawtinta ɗii. Ko ɗuum waɗi, yimɓe ina poti reentaade no moƴƴi e 
kuutoragol karalle kese hannde ɗee.

Winndannde 25

Mi tara kelme ɗee, kam e firooji majje : 
ɗaayneede : woni fuunteede ; 
pitti : woni peeje bonɗe lelnanaaɗe neɗɗo walla kullel. 

Firo kelmeKelmeendi

Mi tara konngi ɗii, mi waanjitoo ɗi e kayee am, mi jokkitira konngol fof 
helmere haannde ndee.

Kuutoragol helmere e nder konngol 

Ekkorde :  

1.	Enternet ina heewi hannde ________ baawɗi lorde 
neɗɗo.

2.	Liggotooɗo e ________ binndol ina foti waawde 
celluka.

3.	Elewaaji ɗii ________ ko kabaruuji jowitiiɗi e 
winndannde taarik.

4.	Yimɓe dowri ina keewi _________ e sahaa wooteeji.

•	 ɗaayneede
•	 jaaynirgal
•	 pitti
•	 ndoɓintoo

1. Mi tara kelme gonɗe ɗee e ndee ɗoo haatumeere.

2.	Mi tara winndannde ndee daande dow, laabi ɗiɗi, tawa ko e taro regiingo.
3.	So mi juumii walla mi saggii, mi fada mi saggitee, mi janngitoo.  

Taro regiingo

jam hoɗde nanande hormaade jahondiral

suusa ñoomre gooŋɗina aada taariindi

jaambaaro liggeey jaŋde mago kermees

sutura wernaade famarɓe-doole nelaaɗo findina

golle ŋeemitii jinnaaɓe rajooji juumii

jaaynirgal yimɓe ngoƴa kabaaru ɗaccere

huunde njuumri ŋanaa moƴƴere ɓoggee

Mi tara konngi ɗii, mi waanjitoo doondiiɗi heen maanaa ɗii e kayee am.
1.	Ko pitti bonɗi mbaɗaa haa fowru nduu jaggaa.
2.	Karallo ina foti jaɓde ɗaayneede e liggeey mum.
3.	Pitti ɗi neɗɗo tini ina keewi jaggude ɗum. 
4.	Tiiɗɗo junngo ina foti ɗaayneede haa kaalis mum naftoree.

Ko roondii maanaa / ko roondaaki maanaa

Mi tara konngi ɗii, mi feewtina ɗi haa ɗi peewa, mi waanjitoo e kayee am.

1.	aduna - fof - nani - hannde - e - oo - Enternet.
2.	e - kabaruuji - enternet - ngoni - ko - keewɗi - leƴƴi.
3.	en - noon - kabaruuji - ndeento-ɗen - majjinooji.
4.	koo - e - a - hakkille - e - ko - enternet - waɗtat - naatnataa.

Paamgol konngi 

Mi winnda e kayee am winndannde nde konngi sappo celluɗi, tawa miɗo 
huutorii poofirɗe kaanɗe ɗee. E ɗiin konngi, mi anndina heen e yamiroore 
no neɗɗo waɗata haa daɗa e bone enternet.

Tafgol winndannde

Mi janngat winndannde ndee, mi jaabtoo naamne ɗee e kayee am. 

1.	Naamnal 1 : Hol no yimɓe gollooɓe e enternet ɓee mba’i ? 
2.	Naamnal 2 : Hol ko waɗi neɗɗo ina foti reentaade enternet ?
3.	Naamnal 3  : Hol ko holliri, e winndannde ndee, wonde enternet ina 

hulɓina yimɓe ɓee ?
4.	Naamnal 4 : Hol ko njaggu-ɗaa e wasiyaaji paatuɗi ɗii e no enternet 

reentortee ?
So mi gasnii, mi tonnga winndannde ndee e konngi jeegom e kayee am. 

Paamgol winndannde ndee Tonngude winndannde

